
2023 во вылӧ да 2024 да 2025 воясся планӧвӧй период вылӧ 
Коми Республикаса сьӧмкуд да вот политикаын медшӧр нырвизьяс йылысь

Коми Республикаса Веськӧдлан котыр шуис:
1. Ошкыны 2023 во вылӧ да 2024 да 2025 воясся планӧвӧй период вылӧ Коми

Республикаса сьӧмкуд да вот политикаын медшӧр нырвизьяссӧ (водзӧ – Сьӧмкуд да вот
политикаын медшӧр нырвизьяс) содтӧд серти.

2.  2023  во  вылӧ  да  2024  да  2025  воясся  планӧвӧй  период  вылӧ  Коми
Республикаса  республиканскӧй  сьӧмкуд  бала  лӧсьӧдігӧн  Коми  Республикаса  сьӧм
овмӧс  министерстволы,  Коми  Республикаса  мукӧд  олӧмӧ  пӧртысь  власьт  органлы,
кодъяс координируйтӧны да ладмӧдӧны лӧсялана отрасльясын (веськӧдлан сфераясын)
уджсӧ, кутчысьны Сьӧмкуд да вот политикаын медшӧр нырвизьясӧ.

3.  Вӧзйыны Коми Республикаын меставывса асвеськӧдлан органъяслы локтан
финансӧвӧй  во  да  планӧвӧй  период  вылӧ  меставывса  сьӧмкуд  балаяс  лӧсьӧдігӧн
кутчысьны Сьӧмкуд да вот политикаын медшӧр нырвизьясӧ.

4. Лыддьыны вынтӧмӧн:
1)  «2022  во  вылӧ  да  2023  да  2024  воясся  планӧвӧй  период  вылӧ  Коми

Республикаса  сьӧмкуд  да  вот  политикаын  медшӧр  нырвизьяс  йылысь»  Коми
Республикаса Веськӧдлан котырлысь 2021 во йирым тӧлысь 20 лунся 500 №-а шуӧм;

2) «Коми Республикаса Веськӧдлан котырлӧн ӧткымын помшуӧмӧ вежсьӧмъяс
пыртӧм йылысь»  Коми Республикаса Веськӧдлан котырлӧн 2021 во ӧшым тӧлысь 16
лунся 601 №-а шуӧм дорӧ содтӧдлысь 3 пункт.

5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан
котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ
Коми  Республикаса  канму  сьӧмкуд  да  вот  политика  лӧсьӧдан  да  збыльмӧдан  да
социальнӧй да  экономика  боксянь  сӧвмӧдӧм да  экономика сӧвмӧдан ӧдсӧ ӧддзӧдӧм
вылӧ сьӧмкуд да вот политикалӧн тӧдчан юалӧмъяс серти Коми Республикаса олӧмӧ
пӧртысь власьт органъяслысь уджсӧ.

6.  Тайӧ  шуӧмыс  вынсялӧ  сійӧс  примитан  лунсянь,  4  пункт  кындзи,  мый
вынсялӧ 2023 вося тӧвшӧр тӧлысь 1 лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                                          Э. Ахмеева

Сыктывкар
2022 вося кӧч тӧлысь 21 лун
465 №



ОШКӦМА
Коми Республикаса Веськӧдлан котырлӧн

2022 во кӧч тӧлысь 21 лунся 465 №-а шуӧмӧн
(содтӧд)

2023 во вылӧ да 2024 да 2025 воясся планӧвӧй период вылӧ 
Коми Республикаса сьӧмкуд да вот политикаын

МЕДШӦР НЫРВИЗЬЯС

2023 во вылӧ да 2024 да 2025 воясся планӧвӧй период вылӧ Коми Республикаса
сьӧмкуд да вот политикаын медшӧр нырвизьяссӧ (водзӧ – Сьӧмкуд да вот политикаын
медшӧр нырвизьяс)  дасьтӧма  Россия Федерацияса  сьӧмкуд  кодекслӧн 172 статья  да
184.2  статья  (водзӧ  –  РФ  СК),  «Коми  Республикаын  сьӧмкуд  система  да  сьӧмкуд
процесс йылысь» Коми Республикаса Оланпаслӧн 71 статья серти, 2021 воын да 2022
волӧн медводдза во джынйын сьӧмкуд да вот политика збыльмӧдан кывкӧртӧдъяссӧ
тӧд вылӧ босьтӧмӧн.

Сьӧмкуд да вот политикаын медшӧр нырвизьяс дасьтігӧн тӧд вылӧ босьтӧма
«2024 воӧдз период вылӧ Россия Федерацияӧс сӧвмӧдан национальнӧй медшӧр могъяс
да стратегия боксянь могъяс йылысь» Россия Федерацияса Президентлӧн 2018 во ода-
кора тӧлысь  7  лунся 204 №-а Индӧдлысь (водзӧ – 204 №-а Индӧд)  да  «2030 воӧдз
период  вылӧ  Россия  Федерацияӧс  сӧвмӧдан  национальнӧй  медшӧр  могъяс  йылысь»
Россия Федерацияса Президентлӧн 2020 во сора тӧлысь 21 лунся 474 №-а Индӧдлысь
(водзӧ – 474 №-а Индӧд), 2017-2024 воясся период вылӧ Коми Республикалысь канму
сьӧм овмӧс  бурмӧдан (рӧскод  оптимизируйтан)  уджтаслысь,  мый вынсьӧдӧма Коми
Республикаса  Веськӧдлан  котырлӧн  2017  во  рака  тӧлысь  29  лунся  151-р  №-а
тшӧктӧмӧн, (водзӧ – Бурмӧдан уджтас) да Ортсысянь санкцияясӧн дзескӧдігӧн Коми
Республикалысь  экономика  сӧвмӧдӧмсӧ  могмӧдан  мероприятиеяслӧн  планлысь
положениеяссӧ, мый вынсьӧдӧма Коми Республикаса Юралысьӧн 2022 во рака тӧлысь
18 лунӧ.

Сьӧмкуд  да  вот  политикаын  медшӧр  нырвизьяслӧн  медшӧр  могӧн  лоӧ
условиеяс  индӧм,  кутшӧмъясӧс  примитӧны  2023  во  вылӧ  да  2024  да  2025  воясся
планӧвӧй  период  вылӧ  Коми  Республикаса  республиканскӧй  сьӧмкуд  бала,  сійӧс
лӧсьӧданногъяс лӧсьӧдӧм могысь, Коми Республикаса республиканскӧй сьӧмкудлысь
да  Коми  Республикаса  сьӧмкуд  системаын  мукӧд  сьӧмкудлысь  медшӧр
характеристикаяс да прогнозируйтан параметръяс индӧм.

І. 2021 воысь да 2022 вося медводдза во джынйысь
Коми Республикаса сьӧмкуд да вот политикаын медшӧр кывкӧртӧдъяс

2021  воын экономика  кыпаліс  2020  воын  мир  пасьтала  финансӧвӧй  кризис
бӧрын, мый артмис  выль коронавирус инфекциялӧн (COVІD-19) ыджыд пандемиякӧд
тышкасьӧм могысь пыртан дзескӧдӧмъяс вӧсна. 

Та  дырйи  Коми  Республикаса  Веськӧдлан  котырлы  артмис  пӧртны  олӧмӧ
сьӧмкуд да вот политикаын медшӧр могъяссӧ, сы лыдын могмӧдны  дінмуса сьӧмкуд
системалысь ӧтвесьталунсӧ да тырвыйӧ могмӧдны сьӧмӧн став социальнӧй рӧскодсӧ. 

2021 воын Коми Республикалӧн уджйӧз политикаын медшӧр могӧн вӧлі Коми
Республикаса канму уджйӧзӧн бура веськӧдлӧм, мый серти сылысь ыдждасӧ да тэчассӧ
колӧ  кутӧны  экономика  боксянь  безопаснӧй  тшупӧдын,  мый  могмӧдӧ  Коми
Республикалысь мынтысьны верманлунсӧ да финансӧвӧй кӧсйысьӧмъяс збыльмӧдтӧм
серти риск бырӧдӧмсӧ, да чинтӧны сійӧс могмӧдан донсӧ. 

Коми Республикаса  канму сьӧм овмӧс бурмӧдан (рӧскодсӧ оптимизируйтан)
юалӧм  серти  быд  боксянь  уджалӧм  могысь  водзӧ  збыльмӧдӧны  татшӧм  жӧ  нима



Бурмӧдан  уджтас.  Сылысь  мероприятиеяс  збыльмӧдан  кывкӧртӧдъяс  серти  ӧтувъя
сьӧмкуд окталуныс 2021 воын лоис 1,8 млрд шайт (планӧвӧй значениеысь 110 %), а
2022 вося сора тӧлысь 1 лун кежлӧ урчитӧм значениеяссӧ збыльмӧдӧма 26 % вылӧ (0,4
млрд шайт).

Коми Республикаса ӧтувтӧм сьӧмкудйын водзӧстӧг воӧм сьӧм ыдждаыс 2021
воын лоис 19,7 млрд шайт, мый 7,5 млрд шайт вылӧ, либӧ 27,6 % вылӧ, этшаджык 2020
вося тшупӧд серти. Чинӧмыс йитчӧма федеральнӧй сьӧмкудйысь 8,2 млрд шайт вылӧ,
либӧ 4,1 пӧв,  дотацияяс чинӧмкӧд.  Тайӧс  гӧгӧрвоӧдӧма сыӧн,  мый 2020 воын выль
коронавирус инфекциялӧн пандемия вӧсна вот да вотысь ӧтдор воӧм чӧжӧс чинӧмсӧ
мыйкӧ мында компенсируйтӧм могысь сетӧма 8,9 млрд шайт мында дотация, а 2021
воын татшӧм дотацияяссӧ эз сетлыны.

Кыдзи и воддза воясӧ Коми Республикаысь Россия Федерацияса сьӧмкудйӧ воӧ
вот чӧжӧсысь тӧдчана ыдждаыс. 2021 воын Коми Республика мутасысь вӧлі чукӧртӧма
371,4 млрд вот чӧжӧс, мый 195,0 млрд шайт либӧ 2,1 пӧв вылӧ унджык 2020 вося воан
сьӧмысь. Республика мутасысь чукӧртӧм да вот органъясӧн администрируйтӧм вотлӧн
ӧтувъя ыдждаын Коми Республикаса ӧтувтӧм сьӧмкудлӧн пайыс лоис 26,7 %, либӧ 99,0
млрд шайт. Кольӧм во серти вуджӧдӧмъяслӧн ыдждаыс содіс 23,6 млрд шайт либӧ, 31,3
% вылӧ. Та дырйи тӧдчымӧн чиніс республикалӧн сьӧмкудйӧ воӧм вотлӧн пайыс – 16,1
прӧчентнӧй пункт вылӧ.

2021 воын Коми Республика мутасысь федеральнӧй сьӧмкудйӧ воӧм вотлӧн
пайыс кольӧм вося  тшупӧд  серти лӧсялӧмӧн  содіс  да  лоис 73,3 %, мый ёнджыкасӧ
урчитӧма углеводороднӧй сырьёӧн мупытшкӧсса  озырлун перйӧм вылӧ вот воӧмлӧн
содӧмкӧд вот ставка содӧмкӧд йитӧдын,  мый йитчӧма мусир вылӧ дон содӧмкӧд да
шайт серти доллар курс содӧмкӧд.

2021 воын Коми Республикалӧн ӧтувтӧм сьӧмкудйӧ вот да вотысь ӧтдор чӧжӧс
воан ыдждаыс артмис татшӧм медшӧр факторъяс тӧдчӧм улын: 

мусир-биару да металлургия отрасльясын россияса экономикасӧ бӧр кыпӧдӧм;
Urals маркаа уль мусир вылӧ донъяс, биару, сьӧд металлургиялӧн прӧдукция

вылӧ донъяс, шайт серти доллар курс содӧм, мир пасьтала рынокъясын тьӧс-плака вылӧ
дон серти бур конъюнктура;

организацияяслы  да  асшӧр  уджалысьяслы  федеральнӧй  да  дінму  тшупӧдын
примитӧм канмусянь отсалан мераяс (вот серти, канму эмбур медалӧмысь мынтысян
кадсӧ нюжӧдӧм,  ичӧт  да  шӧр  бизнес  субъектъяслы  да  система  артмӧдысь
предприятиеяслы льготнӧй кредитъяс сетӧм,  отрасльяслы, кӧні уджыс мунӧ медлёка,
отсӧг сетан уджтасъяс).

Вылынджык  индӧмаяс  вӧсна  2021  воын  Коми  Республикаса  ӧтувтӧм
сьӧмкудйӧ  вот  да  вотысь  ӧтдор  чӧжӧс  воӧмыс  лоис  98,9  млрд  шайт  да  2020  вося
тшупӧд серти содіс 23,6 млрд шайт вылӧ, либӧ 31,4 % вылӧ. Та дырйи вотысь чӧжӧслӧн
пайыс вот да вотысь ӧтдор чӧжӧслӧн ӧтувъя мындаын лоис 95,1 %.

 Республикаса  ӧтувтӧм  сьӧмкудйӧ  вотысь  чӧжӧс  медшӧр  мынтысьясӧн
кольӧны мусир-биару, вӧр да из шом отрасльясса организацияяс.  53 % унджык воан
вотыс воӧ тайӧ отрасльясысь.

Вотысь  чӧжӧс  лӧсьӧдан  медшӧр  ӧшмӧсъясӧн  важ  мозыс  кольӧны
организацияяслӧн чуктӧс вылӧ вот (38,1  %),  торъя йӧзлӧн чӧжӧс вылӧ вот (водзӧ –
НДФЛ) (30,2 %), эмбур вылӧ вот (23,6 %).

2021 воын организацияяслӧн чуктӧс вылӧ вот воӧмыс тӧдчымӧн содіс  кольӧм
вося тшупӧд серти пандемия бӧрся периодын экономика бӧр кыпӧдӧм дырйи да лоис
35,9 млрд  шайт.  Вот ыдждаыс содіс кольӧм вося татшӧм жӧ период серти 20,6 млрд
шайт вылӧ, либӧ 2,3 пӧв.

Чуктӧс вылӧ вот воӧмыс тӧдчымӧн содіс ёнджыкасӧ биару да мусир перйысь
отрасльясса  медыджыд  вот  мынтысьяссянь  сьӧм  воӧмлӧн  содӧм  вӧсна,  сы  лыдын
кодъяс пырӧны вот мынтысьяслӧн ӧтувтӧм котыръясӧ (водзӧ – ВМӦК). Таысь кындзи,



тӧдчымӧн содіс мупытшкӧсса озырлун перъян да металлургия отрасльясса ВМӦК-сянь,
а сідзжӧ пу обработайтан отрасльса организацияяссянь, кодъяс оз пырны ВМӦК лыдӧ,
чуктӧс вылӧ вот воӧмыс.

Таысь кындзи, 2021 воын содіс Коми Республикаса ӧтувтӧм сьӧмкудйӧ НДФЛ
воӧмыс. Воан НДФЛ ыдждаыс лоис 28,4 млрд шайт, мый 1,5 млрд шайт вылӧ, либӧ 5,7
% вылӧ, вевтыртӧ 2020 вося тшупӧдсӧ. Тайӧ лӧсялӧ Коми Республикаын индӧм удждон
содан ӧдлы. 

Та дырйи 2020  вося тшупӧд серти чиніс эмбур вылӧ вот воӧмыс. 2021  воын
татшӧм вот ыдждаыс лоис 22,2 млрд шайт, мый 0,4 млрд шайт вылӧ, либӧ 1,6 % вылӧ,
этшаджык кольӧм вося тшупӧд серти. Ёнджыкасӧ чиніс организацияяслӧн эмбур вылӧ
вот  серти  –  0,3  млрд  шайт  вылӧ,  либӧ 1,7  %  вылӧ,  медшӧр  средствояс  серти
амортизация индӧм да торъя объектъяс вузавны дасьтӧм вӧсна вот медшӧр мынтысь
серти вот перъян база чинтӧмкӧд йитӧдын.

43,6 млн шайт вылӧ, либӧ 3,5 % вылӧ, чиніс и транспорт вот серти воӧмыс,
мый мукӧдтор лыдын йитчӧма ичӧт да шӧр предпринимательство субъектъяслы (водзӧ
– ИШП) канмусянь отсалан мераяскӧд, кутшӧмъясӧс Россия Федерацияса Веськӧдлан
котыр  примитіс 2020  воын  выль коронавирус  инфекция  паськалан  условиеясын,
кутшӧмъяс серти россияса экономика отрасльясын, кӧні медся лёк серпасыс, уджалысь
мынтысьяссӧ мыйкӧ мында мездісны транспорт вот мынтӧмысь.

2022  воын кольӧм  вося  тшупӧд  серти  водзӧ  артмӧ Коми  Республикаса
республиканскӧй сьӧмкудйӧ вот да вотысь ӧтдор чӧжӧс воӧм серти бур динамика.

Коми Республикаса  республиканскӧй сьӧмкудйӧ  вот да  вотысь  ӧтдор  чӧжӧс
воӧмыс 2022 вося 1 во джынйысь содіс 18,5 млрд шайт вылӧ, либӧ 1,5 пӧв, кольӧм вося
татшӧм жӧ периодысь воан тшупӧд серти. 

Сьӧм содӧм серти медшӧр факторӧн лоӧ организацияяслӧн чуктӧс вылӧ вот
воӧмлӧн содӧмыс – 14,8 млрд шайт вылӧ, либӧ 2,1 пӧв, ёнджыкасӧ сы вӧсна, мый содіс
вот  гырысь  мынтысьяссянь  –  мусир,  из  шом  да  биару  промышленносьтса  ВМӦК
пырӧдчысьяссянь  вот  воӧмыс,  а  сідзжӧ  ВМӦК-ысь  ӧтдор  целлюлозно-бумажнӧй
промышленносьтса организациясянь вот воӧмлӧн содӧм вӧсна. 

Таысь кындзи, сьӧм воӧм серти бур динамикаыс петкӧдчӧ и организацияяслӧн
эмбур вылӧ вот  серти, ӧнія волӧн 6 тӧлысьысь республиканскӧй сьӧмкудйӧ  мыйлӧн
воӧмыс содіс  1,5  млрд  шайт  вылӧ,  либӧ 14,4  % вылӧ,  ёнджыкасӧ 2021  вося  ӧшым
тӧлысь  31  лун  вылӧ  вот  гырысь  мынтысьӧн  медшӧр средствояслысь  донсӧ  вылысь
донъялӧмкӧд йитӧдын.

0,2 млрд шайт вылӧ, либӧ 2,4 % вылӧ, содіс НДФЛ серти воӧмыс.
2021  вося кывкӧртӧдъяс серти меставывса сьӧмкудъясӧ вот да вотысь ӧтдор

чӧжӧс воӧм серти артмис бур динамика. 2020 вося тшупӧдӧдз содӧмыс лоис 864,1 млн
шайт либӧ 6,9 %. 

Меставывса сьӧмкудъяслӧн чӧжӧс юкӧнын медшӧр содӧмыс лоис НДФЛ серти
–  573,5 млн шайт вылӧ, либӧ 6,8 % вылӧ. 

Сідзжӧ 74,1 млн шайт вылӧ, либӧ 8,4 % вылӧ, содісны вот серти воӧмъясыс,
мый перйӧны вот перъян кокньӧдӧм системаӧн вӧдитчӧмкӧд йитӧдын (водзӧ – ВПКС).
Сьӧм  воӧмлӧн  содӧмыс  ёнджыкасӧ  йитчӧма  сыкӧд,  мый  вот  мынтысьяс,  кодъяс
вӧдитчисны торъя удж сикасъяс серти виччысяна чӧжӧс вылӧ  ӧтувъя вотӧн (водзӧ –
ВЧӦВ), вуджисны ВПКС вылӧ Россия Федерацияса вот кодекс серти (водзӧ – РФ ВК)
2021  вося  тӧвшӧр  тӧлысь  1  лунсянь  ВЧӦВ-ӧн  вот  перъян  системаӧн  вӧдитчӧмсӧ
дугӧдӧмкӧд йитӧдын. 

Тайӧ  жӧ подувсӧ тӧд  вылӧ босьтӧмӧн вот серти  воӧмыс,  мый перйӧны  вот
перъян патентнӧй системаӧн вӧдитчӧмкӧд йитӧдын, содіс 75,5 млн шайт вылӧ, либӧ 2,1
пӧв. 

Лӧсялӧмӧн, меставывса сьӧмкудъясӧ воӧмъясыс чинісны 358,0 млн шайт вылӧ,
либӧ 3,6 пӧв.



Штрапъяс серти  воӧмъясыс содісны 211,5 млн  шайт вылӧ,  либӧ 1,8 пӧв,  сы
лыдын 2021  восянь  административнӧй  штрапъясысь  чӧжӧс  босьтан  пайсӧ,
кутшӧмъясӧс  индӧм  йылысь  шуӧмъяссӧ  примитӧма  мирӧвӧй  ёрдысьясӧн,  тыр
арлыдтӧмъяслӧн делӧяс да налысь инӧдъяс доръян комиссияясӧн,  Коми Республикаса
республиканскӧй сьӧмкудйысь вуджӧдӧм бӧрын.

Муниципальнӧй эмбурӧн вӧдитчӧмысь чӧжӧс серти воӧмъясыс содісны 154,5
млн шайт вылӧ, либӧ 18,2 % вылӧ.

2022 вося сора тӧлысь 1 лун вылӧ меставывса сьӧмкудъясӧ воис 6,6 млрд шайт
мында вот да вотысь ӧтдор чӧжӧс, мый 0,5 млрд шайт вылӧ, либӧ 8,1 % вылӧ, унджык
2021 вося татшӧм жӧ период серти.

Вот чӧжӧс серти воӧмыс лоис 5,4 млрд шайт, мый 0,2 млрд шайт вылӧ, либӧ 3,4
% вылӧ,  унджык 2021  вося  татшӧм жӧ период  серти.  Медыджыд содӧмсӧ  пасйӧны
(157,1 млн  шайт вылӧ, либӧ 1,3  пӧв)  вот серти,  мый перйӧны вот перъян кокньӧдӧм
системаӧн  вӧдитчӧмкӧд  йитӧдын,  мый  йитчӧма вот  мынтысьясӧн  вот  перъян  тайӧ
режим вылӧ вуджӧмкӧд 2021 вося тӧвшӧр тӧлысь 1 лунсянь виччысяна чӧжӧс вылӧ
ӧтувъя вотӧн вот перъян системаӧн вӧдитчӧмсӧ дугӧдӧмкӧд йитӧдын. Сідзжӧ 97,1 млн
шайт вылӧ, либӧ 2,4 % вылӧ, содісны торъя йӧзлӧн чӧжӧс вылӧ вот серти воӧмъясыс,
мый лӧсялӧ индӧм удждон фондлӧн содан ӧдлы.

2022 вося сора тӧлысь 1 лун вылӧ вотысь ӧтдор чӧжӧсыс воис 1,2 млрд шайт
мындаын, мый 0,3 млрд шайт вылӧ, либӧ 1,4 пӧв, унджык 2021 вося татшӧм жӧ период
серти. Сьӧм воӧмыс медся ёна содіс штрапъяс, санкцияяс, ущерб вештӧм серти – 145,9
млн шайт вылӧ, либӧ 1,6 пӧв, вӧр-ва озырлунӧн вӧдитчигӧн мынтысьӧмъяс серти – 72,8
млн шайт вылӧ, либӧ 2,0 пӧв. 

Коми  Республикаын  кар  кытшъясса  да  муниципальнӧй  районъясса
муниципальнӧй  юкӧнъяссӧ  ышӧдӧм  могысь,  кодъяс  примитӧны  меставывса
сьӧмкудйын чӧжӧс база содтан мераяс, Коми Республикаса Веськӧдлан котырлӧн 2016
во  косму  тӧлысь  21  лунся  208  №-а  шуӧмӧн  вынсьӧдӧм  пӧрадок  серти  2022  воын
нуӧдӧма выль пӧв  донъялӧм,  мый бӧрын 40 млн шайт  ӧтувъя ыдждаын грантъяссӧ
сетӧма  татшӧм  муниципальнӧй  юкӧнъяслы,  кодъяс  веськалісны  вит  медбур
муниципальнӧй юкӧн лыдӧ: «Кӧрткерӧс» МР, «Луздор» МР, «Инта» КК, «Печора» МР,
«Мылдін» МР.

2021 воын Коми Республикаса  ӧтувтӧм сьӧмкуд рӧскодлӧн ӧтувъя ыдждаыс
2020 во серти содіс 1,1 % вылӧ да лоис 115,9 млрд шайт,  мый вот да вотысь ӧтдор
чӧжӧс тӧдчымӧн содан условиеясын сетіс позянлун помавны 2021 восӧ 2,7 млрд шайт
мында  профицитӧн  сэк,  кор  Коми  Республикаса  ӧтувтӧм  сьӧмкудлӧн  планӧвӧй
дефицитыс вевтыртӧ 11 млрд шайт.

Коми Республикаын  ФВСВ-лӧн вот чӧжӧс серти воӧмъяслӧн консервативнӧй
прогноз подув вылын 2022 во вылӧ да 2023 да 2024 воясся планӧвӧй период вылӧ Коми
Республикаса республиканскӧй сьӧмкудсӧ вӧлі вынсьӧдӧма 2022 во вылӧ медыджыд
дефицитӧн, мыйлӧн мындаыс лоис 10,9 млрд шайт, либӧ вот да вотысь ӧтдор чӧжӧс
планируйтан ыдждаысь 15 %, да 2023 да 2024 вояс вылӧ неуна этшаджык дефицитӧн –
9,8 да 7,1 млрд шайт мындаын лӧсялӧмӧн.

Коми  Республикаса  республиканскӧй  сьӧмкудйысь  медуна  сьӧмсӧ  видзӧны
велӧдӧм,  йӧзлысь дзоньвидзалун видзӧм да социальнӧй политика  вылӧ.  Социальнӧй
могъяс  олӧмӧ  пӧртӧм  вылӧ  веськӧдӧм  ӧтувъя  сьӧм  ыдждаыс  лоӧ  став  сьӧмкуд
рӧскодысь 70 % гӧгӧр.

Коми Республикаса ӧтувтӧм сьӧмкудйын удждон вылӧ да уджысь мынтысьӧм
серти мынтӧмъяс дорӧ содтӧдъяс вылӧ  рӧскодлӧн пайыс кольӧ ыджыдӧн –  30-35 %
гӧгӧр.

Таысь  кындзи,  ӧтувтӧм  сьӧмкудйын  сьӧмлысь  тӧдчана  ыдждасӧ  водзӧ
веськӧдӧны  энергетическӧй ресурсъясысь  мынтӧм  вылӧ  (сьӧмкуд да асшӧрлуна
учреждениеяс  пыртӧмӧн)  (2021  воын –  3,9  млрд  шайт),  а  сідзжӧ  воштӧм  чӧжӧс



компенсируйтӧм вылӧ, мый йитчӧма коммунальнӧй овмӧс сфераын донъяс (тарифъяс)
канмусянь  ладмӧдӧмкӧд (4,1 млрд  шайт).  Ӧтвылысь тайӧ рӧскодыс лоӧ  ӧтувъя
рӧскодысь 10 % гӧгӧр.

Индӧм лӧсялӧмъясыс, ӧти боксянь, петкӧдлӧны сійӧс,  мый ёнджыкасӧ дінму
сьӧмкудсӧ веськӧдӧма социальнӧй могъяс вылӧ, а  мӧд боксянь,  сійӧс,  мый медшӧр,
быть  колана  рӧскодлӧн  тӧдчана  пай  вӧсна  абу  позянлуныс  ӧдйӧ  веськӧдны сьӧмсӧ
мукӧд мог вылӧ.

Водзӧ  нуӧдӧма  сьӧмкуд  сфераын  торъя  категория  уджалысьяслы  уджысь
мынтысян тшупӧд да Коми Республикаын шӧркодь удждонлӧн тшупӧд костын воӧдчӧм
лӧсялӧмлысь вежсьытӧмлунсӧ могмӧдӧм серти уджсӧ.

2021  воын  Коми  Республикаын  воӧдчӧма  канму  да  муниципальнӧй
учреждениеясса  индӧм  категория  уджалысьяслӧн  шӧркодь  удждонлӧн  торъя  мога
петкӧдласъясӧдз (лоны вермана вит прӧчента торъялӧмсӧ тӧд вылӧ босьтӧмӧн).

2022  во  вылӧ   да  2023  да  2024  воясся  планӧвӧй  период  вылӧ  Коми
Республикаса республиканскӧй сьӧмкудйын сьӧмкуд ассигнованиесӧ, мый веськӧдӧны
Коми  Республикаса  сьӧмкуд  сфераын  индӧм  категория  уджалысьяслы  уджысь
мынтысьӧм  вылӧ  (сы  лыдын меставывса  сьӧмкудъяслы  субсидияяс  да  субвенцияяс
сетӧм серти), вынсьӧдӧма 2022 вося тӧвшӧр тӧлысь 1 лунсянь 5 % вылӧ индексациясӧ
тӧд вылӧ босьтӧмӧн.

Могмӧдӧма  уджысь  мынтысян  медічӧт  мында  (водзӧ  –  МРОТ)  кыпӧдан
юкӧнын  уджысь  мынтысьӧмын  медічӧт  гарантияяслысь  содӧмсӧ  Ылі  Войвыв
районъясын да  накӧд  ӧткодялӧм местаясын удждон дорӧ районнӧй коэффициент  да
прӧчента  содтӧд  тӧд  вылӧ  босьтӧмӧн  (2021  вося  тӧвшӧр  тӧлысь  1  лунсянь  21  747
шайтсянь республикалӧн лунвыв юкӧн серти да 30 701 шайтӧдз медся войвыв юкӧн –
Воркута  серти;  2022  вося  тӧвшӧр  тӧлысь  1  лунсянь  23  613  шайтсянь  лунвыв
районъясын  33 336 шайтӧдз «Воркута»  КК МЮ, 2022 вося лӧддза-номъя тӧлысь 1
лунсянь 25 975 шайтсянь Комилӧн лунвылын Воркутаын 36 670 шайтӧдз).

Коми  Республикаса  республиканскӧй  сьӧмкудйын  сьӧмкуд  ассигнование
планируйтігӧн вӧлі урчитӧма канму учреждениеясса уджалысьяслы, кодъяс оз пырны
индӧм категорияясӧ,  удждон индексируйтӧм вылӧ сьӧм:  2021 вося  йирым тӧлысь  1
лунсянь – 4 % вылӧ да сідзжӧ 2022 вося тӧвшӧр тӧлысь 1 лун вылӧ – 4 % вылӧ.

2021  воын  Коми  Республикаса  республиканскӧй  сьӧмкудйысь  (сы  лыдын
федеральнӧй сьӧмкудйысь сетӧм сьӧм тшӧт весьтӧ) вичмӧдӧма тӧдчана сьӧмкуд сьӧм
пандемиялы паныд мероприятиеяс вылӧ, сы лыдын: йӧзлысь дзоньвидзалун видзан да
социальнӧя  доръян  сфераясын Коми Республикаса  канму  учреждениеясын  лӧсялана
уджалысьясӧс  ышӧдан  мынтӧмъяс  вылӧ,  гражданалы  социальнӧя  отсалан  содтӧд
мераяс сетӧм вылӧ, экономика боксянь серпас лёкмигӧн удж сетысьяслы отсалӧм вылӧ.

2022  вося  медводдза  во  джынйын  пандемиялы  паныд  мероприятиеяс  вылӧ
рӧскодыс чиніс сы вӧсна, мый чинісны коронавирусӧн висьӧм серти петкӧдласъясыс.

Та дырйи геополитикаын сьӧкыд серпас вӧсна вичмӧдӧны Коми Республикаса
республиканскӧй сьӧмкудйысь (сы лыдын федеральнӧй сьӧмкудйысь сетӧм сьӧм тшӧт
весьтӧ) содтӧд сьӧмкуд ассигнование санкцияяс дырйи экономикалы отсалан мераяс
вылӧ.

Гражданалы  социальнӧя  отсалан  юалӧмъяс  серти  Каналан  Сӧветса
Президиумлӧн заседание дырйи Россияса Федерацияса Президент В.В. Путин  юӧртіс
2022  вося  лӧддза-номъя  тӧлысь  1  лунсянь 10  %  вылӧ  овны  судзсяна  сьӧм  содтӧм
йылысь.  Республикаын примитӧма Коми  Республикаса  Веськӧдлан  котырлысь
лӧсялана шуӧм (2022  во ода-кора тӧлысь 30 лунся 258 №). Коми Республикаын овны
судзсяна сьӧм мында содӧм вӧсна содас пособиеяс да мынтӧмъяс юкӧн, мый лоӧ челядя
уна семьялы, гӧля олысь семьяяслы, гӧля ӧткӧн олысь гражданалы да мукӧд категория
гражданалы содтӧд отсӧгӧн.



2022 вося лӧддза-номъя тӧлысь 1 лунсянь  уджысь мынтысян медічӧт мындасӧ
содтӧмкӧд йитӧдын Коми Республикаса  Веськӧдлан котыр  примитіс 2022 вося  сора
тӧлысь 1 лунсянь  сьӧмкуд сфераса уджалысьяслы уджысь мынтысьӧм вылӧ рӧскодсӧ
10 % вылӧ содтӧм йылысь помшуӧм, кутшӧмӧс сьӧмӧн могмӧдӧны Коми Республикаса
республиканскӧй сьӧмкудйысь.

Социально-экономическӧй серпасын вежсьӧмъяс вылӧ ӧдйӧджык реагируйтӧм
могысь тӧдчымӧн  паськӧдӧма  Коми  Республикаса  Веськӧдлан  котырлӧн  резервнӧй
фондысь сьӧмкуд сьӧм резервируйтан механизмӧн вӧдитчӧмсӧ.

Уджын зільӧм быть чинтан масштабсӧ тӧд вылӧ босьтӧмӧн, лёк лоӧмторъяссӧ
чинтӧм могысь 2022  воын вӧлі збыльмӧдӧма кризислы паныд мера чукӧр,  сы лыдын
2023  вося  тӧвшӧр тӧлысь  1  лунӧдз  дугӧдлӧма  Коми Республикаса  республиканскӧй
сьӧмкудйысь  субсидияяс  сетӧм  йылысь  артмӧдчӧмӧн  урчитӧм  кӧсйысьӧмъяссӧ
торкӧмысь  Коми Республикаын  муниципальнӧй юкӧнъяс  серти  кывкутана  мераясӧн
вӧдитчӧмсӧ.

2021  да  2022 воясын  водзӧ  содтӧны  сьӧмсӧ,  мыйта  сетӧны  муниципальнӧй
юкӧнъяслы Коми Республикаса республиканскӧй сьӧмкудйысь. 2021 воын меставывса
сьӧмкудъяслы  сьӧмкудкостса  трансферт  ыдждаыс 2020 во  серти  содіс  1  млрд шайт
вылӧ (3,3 %) – 30,2 млрд шайтӧдз. 2022 вося сора тӧлысь 1 лун вылӧ мыччӧдъяс серти
сьӧмкудкостса трансфертлӧн ӧтувъя мындаыс, мый юклӧма меставывса сьӧмкудъяслы
2022 воын сетӧм вылӧ, содӧ 2021 воысь збыльмӧдан дорӧ нӧшта на 4 млрд шайт вылӧ
(13,4%).

Инвестиционнӧй  да промышленнӧй  политика  кыпӧдӧм  могысь  Коми
Республикаын збыльмӧдӧны татшӧм мероприятиеяс:

а)  выль  инвестиция  проектъяс  збыльмӧдӧм  могысь  юридическӧй
кывкутысьяслы инфраструктура  объектъяс  лӧсьӧдӧм  вылӧ  ӧтувъя  рӧскод
компенсируйтӧм  вылӧ субсидияяс  сетӧм (урчитӧма Россия Федерацияса  Веськӧдлан
котырлӧн 2020 во йирым тӧлысь 19 лунся 1704 №-а шуӧмӧн). Коми Республикасянь
выль 10 инвестиция проект пыртӧма выль инвестиция проектъяслӧн ӧтувъя лыддьӧгӧ,
мый  вынсьӧдӧма Россияса  экономика  сӧвмӧдан  министерстволӧн  тшӧктӧдӧн,  да  на
серти вермасны компенсируйтны индӧм проектъяс  серти инфраструктура объектъясӧ
ӧтувъя рӧскодсӧ;

б) дінмуса оланпастэчасӧн  торъя инвестиция контрактъяс (водзӧ – ТИК) 2.0
кырымалан  выль  механизмӧн  вӧдитчӧм  серти  инвесторъяслысь  позянлунъяссӧ
паськӧдӧм:

индӧма Коми  Республикаса  Веськӧдлан  котырлысь  уджмогъяссӧ  дінму
тшупӧдын  ТИК  2.0  механизм  збыльмӧдӧм  могысь  торъя  могъяс  збыльмӧдӧм  вылӧ
(«Коми Республикаын промышленнӧй да инновационнӧй политика сфераын ӧткымын
юалӧм  йылысь»  2017  во  йирым  тӧлысь  31  лунся 78-РЗ  №-а  Коми  Республикаса
Оланпас серти);

индӧма Коми Республикаса уполномочитӧм олӧмӧ пӧртысь власьт органъясӧс
индӧм могъяссӧ збыльмӧдӧм вылӧ (Коми Республикаса Веськӧдлан котырлӧн 2021 во
рака тӧлысь 9 лунся 116-р №-а тшӧктӧм);

вынсьӧдӧма Коми  Республикаса  экономика  сӧвмӧдан  да  промышленносьт
министерствокӧд  ТИК  2.0  кырымалӧм  вылӧ  конкурсӧн  бӧрйӧмӧ  пырӧдчӧм  вылӧ
промышленнӧй  прӧдукция  вӧчанінъяс  сӧгласуйтан  пӧрадоксӧ  (Коми  Республикаса
экономика сӧвмӧдан да промышленносьт министерстволӧн 2021 во косму тӧлысь 30
лунся 183 №-а тшӧктӧд);

в)  дзескӧдана  мераяслӧн  ёна  тӧдчигӧн  Коми  Республикаын  инвестиция
проектъяс збыльмӧдны  инвесторъясӧс ышӧдӧм могысь  2022  воын котыртӧма торъя
инвестиция контрактъяс ТИК 1.0  кырымалан  механизм  бӧр  заводитӧм серти  уджсӧ
(торъя инвестиция контрактъяс ТИК 2.0 кырымалан вына механизмкӧд ӧттшӧтш):



«Коми  Республикаын  промышленнӧй  да  инновационнӧй  политика  сфераын
ӧткымын юалӧм йылысь» Коми Республикаса Оланпасӧ вежсьӧмъяс пыртӧм йылысь»
Коми Республикаса Оланпас серти пыртӧма Коми Республикаса Веськӧдлан котырлысь
ТИК 1.0 кырымалӧм, вежӧм да дугӧдӧм, Россия Федерациялӧн пырӧдчытӧг  ТИК 1.0
кырымалан пӧрадок вынсьӧдӧм вылӧ уджмогъяссӧ (водзӧ – дінмуса ТИК 1.0);

ТИК 1.0 уджалан период вылӧ пыртӧма ТИК 1.0 пырӧдчысьяс серти вӧдитчан
«стабилизируйтан содтӧд» гарантияясӧн инвесторъясӧс ышӧдан мера;

пыртӧма дінмуса ТИК 1.0 пырӧдчысьяслы организацияяслӧн эмбур вылӧ вот
мынтӧмысь  мездӧмӧн  вот  серти кокньӧдъяс эмбур  серти,  кутшӧмӧс  лӧсьӧдӧма  да
(либӧ) ньӧбӧма ТИК 1.0 збыльмӧдігӧн, «Коми Республика мутасын организацияяслӧн
эмбур вылӧ вот йылысь» Коми Республикаса Оланпас серти пыртӧма вежсьӧмъяс (2022
во сора тӧлысь 4 лунся 54-РЗ №-а ред.);

г)  пыртӧма  отсӧг  сетан механизм  –  «Инфраструктура  проектъяс  бӧръян
правилӧяс  вынсьӧдӧм  йылысь,  кутшӧмъясӧс  збыльмӧдӧм  вылӧ  рӧскод  сьӧмӧн
могмӧдан  ӧшмӧсӧн  лоӧны  Россия  Федерацияса  субъектъяслӧн  сьӧмкудъяслы
инфраструктура  проектъяс  збыльмӧдӧмсӧ  сьӧмӧн  могмӧдӧм  вылӧ  федеральнӧй
сьӧмкудйысь  сьӧмкуд  кредитъяс,  да  Россия  Федерацияын  дінму  сӧвмӧдӧм  серти
Веськӧдлан  котырса  комиссия  йылысь  положениеӧ  вежсьӧмъяс  пыртӧм  йылысь»
Россия Федерацияса  Веськӧдлан  котырлӧн 2021 во  сора тӧлысь  14 лунся  1189 №-а
шуӧм  да  «Россия  Федерацияса  субъектъясӧн  сьӧмкуд  кредитъяс,  кутшӧмъясӧс
босьтӧма федеральнӧй сьӧмкудйысь инфраструктура проектъяс збыльмӧдӧмсӧ сьӧмӧн
могмӧдӧм  вылӧ,  сетан,  наӧн  вӧдитчан  да  найӧс  бергӧдан  правилӧяс  вынсьӧдӧм
йылысь» Россия Федерацияса Веськӧдлан котырлӧн 2021 во сора тӧлысь 14 лунся 1190
№-а шуӧм серти инфраструктура сьӧмкуд кредитъяс сетӧм.

Проектъяс бӧрйӧм бӧрын сетӧм вылӧ ошкӧма татшӧм инфраструктура сьӧмкуд
кредитъяс:

2021  воын  оланін стрӧитан  сфераын  да  вӧр  промышленносьт отрасльын
проектъяс збыльмӧдӧм вылӧ 2,45 млрд шайт мындаын;

2022  воын проектъяс  вылӧ,  кутшӧмъясӧс  кӧсйӧны  збыльмӧдны туризм
сфераын да видз-му овмӧс отрасльын, 939,2 млн шайт мындаын;

д)  лӧсьӧдӧны  инвестиция  проектъяс  збыльмӧдысь  организацияяслы  торъя
инвестиция режим «Россия  Федерацияын  лэдзӧм  сьӧм видзӧм  да  ышӧдӧм йылысь»
2020 во косму тӧлысь 1 лунся 69-ФЗ №-а Федеральнӧй оланпас серти республикаын
лэдзӧм сьӧм видзӧм да ышӧдӧм йылысь артмӧдчӧмъяс серти (ЛСВЫА);

е)  «Коми  Республикаса  промышленносьт  сӧвмӧдан  дінму  фонд»  Коми
Республикаса  абу коммерческӧй организациялысь (водзӧ – ПСДФ) уджсӧ могмӧдӧм
(докапитализируйтӧм) вылӧ, кутшӧмӧс лӧсьӧдан медшӧр могӧн лоӧ Коми Республика
мутасын  промышленнӧй  производство  экономика  боксянь  сӧвмӧдӧмын  да  зумыда
уджӧдӧмын  отсалӧм,  сы  лыдын  коді  сетӧ  промышленносьт  сфераын  уджалысь
субъектъяслы  кокньӧдӧм  условиеясын  грантъяс  да  кокньӧдӧм  заёмъяс  инвестиция
проектъяс збыльмӧдӧмсӧ сьӧмӧн могмӧдӧм вылӧ, Коми Республикаса республиканскӧй
сьӧмкудйын сьӧмкуд ассигнованиелӧн ыдждаыс лоис:  2021 воын -  301,8  млн шайт,
2022  воын  –  224,1  млн  шайт  (федеральнӧй  сьӧмкудйысь  123,8  млн  шайт  да  Коми
Республикаса  республиканскӧй  сьӧмкудйысь  100,3  млн  шайт).  Таысь  кындзи,  2022
воын ПСДФ-лӧн дінму уджтасъяс да «Промышленнӧй оборот» выль уджтас вылӧ Коми
Республикаса республиканскӧй сьӧмкудйын содтӧд урчитӧма 80 млн шайт да 150 млн
шайт лӧсялӧмӧн. Промышленносьт сӧвмӧдан дінму уджтасъяс конкурсӧн бӧрйӧм серти
2023 воын Коми Республикалы шуӧма вичмӧдны  федеральнӧй сьӧмкудйысь 133,5 млн
шайт мында субсидия, Коми Республикаса республиканскӧй сьӧмкудйын тайӧ медшӧр
могъяс вылӧ урчитӧма 100 млн шайт;

ж) Коми Республика мутасын уджалӧны Россия Федерациялӧн Арктика зонаса
резидентъяслы татшӧм вот кокньӧдъяс (пасйӧма Воркутаысь, Интаысь да Усинскысь 19



организация:  2020  воын  –  2,  2021  воын  –  12,  2022  вося  1  джынйын  –  5
(инвестицияяслӧн ӧтувъя ыдждаыс –  1,7  миллиардысь унджык шайт,  выль уджалан
местаяслӧн лыдыс – 608):

«Россия  Федерацияса  Арктика  зоналӧн  резидентъяслы  вот  кокньӧдъяс
урчитӧмкӧд  йитӧдын  Коми  Республикаса  ӧткымын  оланпастэчас  актӧ  вежсьӧмъяс
пыртӧм  йылысь»  2020  во  йирым  тӧлысь  29  лунся  75-РЗ  №-а  Коми  Республикаса
Оланпас  серти:  чинтӧма  организацияяслӧн  чуктӧс  вылӧ  вотсӧ,  мый  колӧ  вештыны
Коми Республикаса республиканскӧй сьӧмкудйӧ (5 % мындаын вот перъян  вит период
чӧжӧн  вот  перъян  периодсянь  заводитӧмӧн,  кор  вӧлі  босьтӧма  уджысь  медводдза
чуктӧссӧ,  да  10  %  водзӧ  мунысь  вот  перъян  вит  период  чӧжӧн);  мездӧма
организацияяслӧн эмбур вылӧ вот мынтӧмысь;  ВПКС-ӧн вӧдитчигӧн урчитӧма ичӧт
вот ставкаяс (1 % сэк, кор вот перъян объектӧн лоӧ чӧжӧс, да 5 %, сэк, кор вот перъян
объектӧн лоӧ чӧжӧс, кытысь чинтӧма рӧскодлысь ыдждалунсӧ);

«Воркута», «Инта», «Усинск» КК МЮ да «Чилимдін» МР МЮ нормативнӧй
инӧда актъясӧн  урчитӧма  Россия Федерациялӧн  Арктика  зонаса  резидентъяслы  му
вылӧ вот мынтӧмысь мездӧмсӧ;

з) уджалӧ «Емва» социальнӧй да экономика боксянь сӧвмысь мутас (СЭВСМ),
кытысь резидентъяслы канмусянь отсӧгсӧ сетӧны вот кокньӧдъяс сетӧмӧн, на лыдын:

организацияяслӧн эмбур вылӧ вот 0 % (пырся ставка 2,2 %);
чуктӧс вылӧ вот (0 % - медводдза 5 воӧн, 10 % - 6-ӧд восянь 10-ӧд воӧдз (пырся

ставка 20 %);
му вылӧ вот 0 % (пырся ставка 1,5%);
и)  2021  воын  дінму  мутасын лӧсьӧдӧма 8  557  уджалан  места  вылӧ  Коми

Республикаса  вӧр  обработайтан выль  кластер,  кытчӧ  пырис 13  производственнӧй
предприятие, 2 инфраструктура площадка да 1 велӧдан организация (Сыктывкарса вӧр
институт);

к) водзӧ нуӧдӧны «Сыктывдін» муниципальнӧй районлӧн мутасын «Войвыв»
промышленно-производственнӧй сикаса торъя экономика зона лӧсьӧдӧм серти уджсӧ
(«Войвыв» ППС ТЭЗ) сэтчӧс резидентъяслы кокньӧдӧм режимӧн. «Войвыв» ППС ТЭЗ
резидентъяслы  федеральнӧй  кокньӧдъяс  кындзи  кӧсйӧны  сетны  организацияяслӧн
чуктӧс вылӧ вот, транспорт вот серти кокньӧдъяс.

Коми  Республикаса  Веськӧдлан  котыр  2021  во  чӧж,  а  сідзжӧ  2022  вося
медводдза  во  джынйын  пыртіс  ӧткымын  содтӧд  мера,  мый  веськӧдӧма  Коми
Республика мутасын уджалысь ИШП субъектъяслы канмусянь отсӧг сетӧм вылӧ, сы
лыдын Коми Республикаын бизнес вылӧ вот нагрузка чинтӧм могысь:

а) организацияяслы да асшӧр уджалысьяслы, кодъяс вӧдитчӧны ВПКС-ӧн, 2020
– 2022 воясын куим вося период вылӧ вот ставкаяссӧ чинтӧма 2 пӧв (6 %-сянь 3 %-ӧдз
сэк, кор вот перъян объектӧн лоӧ чӧжӧс, да 15 %-сянь 7,5 %-ӧдз сэк, кор вот перъян
объектӧн лоӧ чӧжӧс, кытысь чинтӧма рӧскодлысь ыдждалунсӧ) (2022 во 07.04 лунся 54-
РЗ №-а Коми Республикаса Оланпас);

б) ИШП субъектъяслы чинтӧма организацияяслӧн эмбур вылӧ вот серти вот
ставкасӧ вӧрзьӧдны позьӧм эмбур объектъяс серти, кутшӧмъяс серти вот базасӧ индӧны
кыдзи вӧрзьӧдны позьӧм эмбур объектъяслӧн кадастрӧвӧй дон (2022 воын – 1,3 %, 2023
воын – 1,7 %, 2024 да водзӧ мунысь воясын – 2 %);

в) 2020 вося сора тӧлысь 1 лунсянь Коми Республика мутасын пыртӧма уджӧ
«Уджсикасын чӧжӧс вылӧ вот» торъя вот режим, мый сетӧ позянлун ас вылӧ уджалысь
гражданалы легализуйтны ассьыныс предпринимательскӧй уджсӧ этша сьӧм видзӧмӧн
да  нуӧдны  сійӧс  водзӧ  медся  кокни  да  абу  сьӧкыд  режимын.  Коми  Республикаын
ФВСВ-лӧн юӧр серти, 2021 вося кывкӧртӧдъяс серти республика мутасын пасйысьӧм
ас  вылӧ  уджалысь  гражданалӧн  лыдыс  лоис  17,5  сюрс  морт.  2022  вося  І  джынлӧн
кывкӧртӧдъяс серти – 19,5 сюрс морт;



г)  «Экономика  да  промышленносьт  сӧвмӧдӧм»  Коми  Республикаса  канму
уджтаслӧн  «Коми  Республикаын  ичӧт  да  шӧр  предпринимательство»  уджтасувса
мероприятиеяс серти ИШП став субъектлы да  ас вылӧ уджалысь гражданалы сетӧны
канмусянь сьӧмӧн отсӧг сетан татшӧм мераяс:

залогӧ  да  поручительствояс  кыскӧм  серти  сетӧм  эмбур  донъялӧм  да
страхуйтӧм вылӧ ӧтувъя рӧскод юкӧн вештӧм серти субсидияяс; 

ас  вылӧ  уджалысьяслы  субсидияяс,  кодъяслӧн  уджыс  вӧлі  (лоӧ) дугӧдлӧма
2022 воын налысь уджсӧ дзескӧдӧмкӧд йитӧдын;

социальнӧй  нырвизьын  ас  вылӧ  уджалысьяслы (2021  восянь)  да  ИШП
субъектъяслы  грантъяс,  кутшӧмъясӧс  котыртӧма 25  арӧсӧдз торъя  йӧзӧн бӧръясӧ
пыртӧмӧн (2022  восянь).  2022  вося  тӧвшӧр тӧлысь  1  лун  вылӧ Коми Республикаса
социальнӧй нырвизьын ас  вылӧ  уджалысьяслӧн реестрӧ пыртӧма ИШП 72  субъект,
2022 вося сора толысь 1 лун вылӧ – ИШП 63 субъект;

кокньӧдӧмӧн кредитно-гарантийнӧй отсӧг («Коми  Республикаса
микрокредитнӧй компания»  АК  сетӧ 5  млн  шайтӧдз  мындаын  микрозаём  3  воӧдз
кадколаст вылӧ вонас 0,1 %-сянь 9,5 %-ӧдз прӧчента ставкаясӧн; «Коми Республикаса
гарантийнӧй фонд» АК  сетӧ ИШП субъектъяслы сьӧм овмӧс организацияяс  водзын
кӧсйысьӧмъяс серти поручительствояс; «Коми Республикаса лизингӧвӧй компания» АК
сетӧ 5  млн  шайтӧдз  донӧн  техника  да  оборудование  вылӧ  кокньӧда  лизинг  серти
услугаяс, лизинг серти сёрнитчӧмлӧн кадколастыс 5 воӧдз, лизинг улӧ веськалӧмторлӧн
донсялан вося прӧчентыс – 3 %-сянь 7,5 %-ӧдз);

социальнӧй нырвизя абу коммерческӧй организацияяслы ВПКС-ӧн вӧдитчигӧн
2021 – 2025 вояс вылӧ урчитӧма медічӧт вот ставкаяс 1 % мындаын сэк, кор вот перъян
объектӧн лоӧ чӧжӧс,  да 5% сэк, кор вот перъян объектӧн лоӧ чӧжӧс,  кытысь чинтӧма
рӧскодлысь ыдждалунсӧ.

Вылынджык индӧм вот кокньӧдъяс кындзи, «Вот перъян юалӧмъяс серти Коми
Республикаса ӧткымын оланпастэчас актӧ вежсьӧмъяс пыртӧм йылысь» 2022 во сора
тӧлысь  4  лунся  54-РЗ  №-а  да  «Вот  перъян  юалӧмъяс  серти  Коми  Республикаса
ӧткымын оланпастэчас  актӧ вежсьӧмъяс пыртӧм йылысь» 2020 во  йирым тӧлысь  26
лунся 55-РЗ №-а Коми Республикаса оланпасъясӧн сідзжӧ урчитӧма кокньӧдъяссӧ:

2022 – 2025  воясын организацияяслӧн эмбур вылӧ вот мынтӧмысь мездӧмӧн,
кодъяслӧн медшӧр удж сикасӧн лоӧ пассажиръясӧс новлӧдлӧм  да (либӧ) груз нуӧм-
вайӧм, пассажиръясӧс новлӧдлан да груз нуан-ваян сынӧд суднояс серти, кутшӧмъясӧс
киын кутӧны тайӧ организацияясыс (овмӧс нуӧдан либӧ оперативнӧя веськӧдлан инӧд
вылын);

2025  вося  тӧвшӧр  тӧлысь  1  лунӧдз  ВПКС-ӧн  да  вот  перъян  патентнӧй
системаӧн («вот каникулъясӧн») вӧдитчигӧн выльысь пасйысьӧм асшӧр уджалысьяслы
0  %  мындаын  ставкалысь  вынсӧ  нюжӧдӧмӧн  удж  сикасъяс  серти,  кутшӧмъясӧс
урчитӧма 2015 во косму тӧлысь 20 лунся 9-РЗ  №-а Коми Республикаса  Оланпасӧн,
Коми Республика мутасын ВПКС-ӧн да вот перъян патентнӧй системаӧн вӧдитчигӧн;

организацияяслы,  кодъяслы сетӧма  чорыд  коммунальнӧй  шыбласъясӧн
вӧдитчӧм  серти  дінму  операторлысь статуссӧ «Производство да потребление
шыбласъяс йылысь» Федеральнӧй оланпас  серти  организацияяслӧн чуктӧс вылӧ вот
серти  нолевӧй  ставка  урчитӧмӧн,  мый  колӧ  вештыны Коми  Республикаса
республиканскӧй сьӧмкудйӧ;

экология  боксянь  сӧстӧм  транспорт  сикас  –  транспорт  средствояслӧн
электрическӧй двигательӧн кӧлесаа  транспорт  средствояс  кутысьясӧс  транспорт  вот
мынтӧмысь  мездӧмӧн  (2025  вося  ӧшым  тӧлысь  31  лунӧдз  бӧръясӧ  пыртӧмӧн)  сы
могысь, медым ышӧдны налысь лыд паськалӧмсӧ;

куим вося период вылӧ (2022 – 2024 вояс) вот перъян кокньӧдӧм системаӧн
вӧдитчигӧн позяна медічӧт вот ставкаӧдз чинтӧмӧн: 1 прӧчентӧдз (вот перъян объект –



«чӧжӧс»)  да 5  прӧчентӧдз (вот  перъян  объект  –  «чӧжӧсысь чинтыны рӧскод»)  ІT-
компанияяслы.

Сы  могысь,  медым  кыпӧдны  Коми  Республикаса  республиканскӧй  сьӧмкуд
сьӧм видзан бӧртаслунсӧ да окталунсӧ, 2021 воын да 2022 вося медводдза во джынйын
сідзжӧ водзӧ уджалӧны ӧткымын збыльмӧдан нырвизьын.

Сідз,  тыдаланлунсӧ  да  восьсалунсӧ  могмӧдӧм  вылӧ Коми  Республикаса
республиканскӧй сьӧмкудсӧ дасьтӧны да вынсьӧдӧны уджтаса да торъя мога принцип
серти. «Уджтас форматын» сетӧма сьӧмкудлысь 90%-ысь унджык сьӧмсӧ.

Сы  могысь,  медым  бурмӧдны канму уджтасъясса  могъяс  олӧмӧ  пӧртан
механизмъяс,  кыпӧдны найӧс  збыльмӧдӧм  вылӧ  федеральнӧй  сьӧмкудйысь  сьӧм
кыскан  позянлунъяссӧ,  а  сідзжӧ  медым  эз  вӧвны контроль  да  дӧзьӧр  нуӧдысь
органъяссянь канму уджтасъяс серти пасйӧдъясыс, 2021 – 2022 воясын:

а)  стӧчмӧдӧма  2035  воӧдз  период вылӧ  Коми  Республикаӧс  социальнӧй  да
экономика боксянь сӧвмӧдан стратегиясӧ, кутшӧмӧс вынсьӧдӧма Коми Республикаса
Веськӧдлан  котырлӧн  2019  во  косму  тӧлысь  11  лунся  185  №-а  шуӧмӧн,  474  №-а
Индӧдса положениеяссӧ, 2024 воӧдз период вылӧ да 2030 воӧдз планӧвӧй период вылӧ
Россия Федерацияӧс сӧвмӧдан национальнӧй медшӧр могъясӧдз воӧдчан ӧтувъя план
да кыдзи федеральнӧй,  сідз  и дінму тшупӧда стратегическӧя планируйтан отрасльса
мукӧд документ тӧд вылӧ босьтӧмӧн;

б)  оптимизируйтӧма  Коми  Республикаса  торъя  канму  уджтасъяслысь
лыддьӧгсӧ  (2021 вося  тӧвшӧр тӧлысь  1  лунсянь  збыльмӧдӧны 17 канму уджтас)  да
бурмӧдӧма  налысь  тэчассӧ,  сы  лыдын   «Россия  Федерацияса  канму  уджтасъясӧн
веськӧдлан система йылысь» Россия Федерация Веськӧдлан котырлӧн 2021 вося ода-
кора тӧлысь 26 лунся 786 №-а шуӧм серти:

юридическӧй кывкутысьяслы, асшӧр уджалысьяслы, а  сідзжӧ торъя йӧзлы –
вузӧс,  уджъяс,  услугаяс  вӧчысьяслы,  абу  коммерческӧй  организацияяслы,  кодъяс  оз
лоны казённӧй учреждениеясӧн, субсидияяс (субсидияясӧн грантъяс) сетан да юклан
став правилӧсӧ (пӧрадоксӧ) уджтасъясӧ пыртӧмӧн;

уджтасъясын медвылыс чина йӧзлӧн (медвылыс олӧмӧ пӧртысь канму власьт
органъясӧн  юрнуӧдысьяслӧн)  уджлысь  окталунсӧ  донъялӧм  могысь  национальнӧй
медшӧр могъяслысь параметръяссӧ да петкӧдласъяссӧ тӧд вылӧ босьтӧмӧн;

канму уджтасъяслӧн тэчасын проектнӧй  юкӧн да  процесснӧй мероприятиеяс
торйӧдӧмӧн;

в) канму уджтасъяс збыльмӧдан окталунсӧ донъялан методикаӧ содтӧма выль
муртӧсъяс,  кутшӧмъяс  отсалӧны  кыпӧдны канму  уджтасъясса  мероприятиеяслысь
бӧртаслунсӧ  да субсидияяс да  мукӧд сьӧмкудкостса трансферт  видзан окталунсӧ,  а
сідзжӧ 2021  вося  донъялӧмысь  киритӧма сьӧмкуд ассигнованиелысь  ыдждасӧ,
кутшӧмӧс  сетӧма  Коми  Республикаса  республиканскӧй  сьӧмкуд  сьӧмӧн  медшӧр
вӧдитчысьлы отчётнӧй финансӧвӧй волӧн  бӧръя  кык  уджалан  лунӧ,  мый  серти
отчётнӧй финансӧвӧй во помын сьӧмкуд кӧсйысьӧмъяссӧ абу примитӧма.

Сы  могысь,  медым  вынсьӧдны  канму  уджтасъяс  олӧмӧ  пӧртӧм  бӧрся
контрольсӧ,  уджтасъяс  збыльмӧдӧм  да  налысь  окталунсӧ  донъялӧм  йылысь  вося
отчётъяссӧ сетӧны Коми Республикаса видзӧдан-арталан палатаӧ, а Коми Республикаса
канму  уджтасъяс  збыльмӧдӧм  да  налысь  окталунсӧ  донъялӧм  йылысь  вося  ӧтувъя
докладсӧ Коми Республикаса Юралысь сетӧ Коми Республикаса Каналан Сӧветӧ Коми
Республикаса республиканскӧй сьӧмкуд олӧмӧ пӧртӧм йылысь вося отчёткӧд ӧттшӧтш.

Канму уджтасъяслысь окталунсӧ донъялан кывкӧртӧдъяс серти эрдӧдӧма, мый
2021 воын 2020 во серти канму уджтасъяс збыльмӧдан окталуныс содӧма. Тайӧ уджсӧ
нуӧдны  содтӧд  ышӧдіс  канму  уджтасъяслысь  окталунсӧ  донъялан  шкала  вежсьӧм
(планка кыпӧдӧм), а сідзжӧ донъялан выль муртӧсъяс пыртӧм.

Дінму проектъяссӧ, кутшӧмъясӧс дасьтӧны 204 №-а Индӧд да 474 №-а Индӧд
серти,  пыртӧны  Коми  Республикаса  канму  уджтасъясӧ  да  Коми  Республикаса



республиканскӧй сьӧмкудйӧ медшӧр мероприятиеяс тшупӧдын, кутшӧмъяс лӧсялӧны
сьӧмкудлӧн  торъя  мога  статьяяслы.  Сідзжӧ  Коми  Республикаса  канму  уджтасъясӧ
содтысьӧны торъя содтӧдъяс, кӧні сетӧма дінму проектъяс йылысь дженьыд юӧрсӧ, на
лыдын проектъяс збыльмӧдан став кадколаст вылӧ петкӧдласъяс йылысь тӧдмӧгъяссӧ. 

Отчётнӧй  воын  федеральнӧй  проектъясӧн  юрнуӧдысьяскӧд  кырымалӧма
национальнӧй проектъяслӧн 11 нырвизь серти дінму проектъяс збыльмӧдӧм йылысь 42
артмӧдчӧм,  збыльмӧдӧма  40  дінму  проект  (национальнӧй  проектъяслӧн  10  нырвизь
серти). 2021 воын национальнӧй проектъяс збыльмӧдӧм вылӧ веськӧдӧм сьӧм ыдждаыс
лоис 7,5 млрд шайт, сы лыдын федеральнӧй сьӧмкудйысь сьӧм тшӧт весьтӧ 3,87 млрд
шайт. 2022  воын  збыльмӧдӧны  44 дінму  проект  (национальнӧй  проектъяслӧн  11
нырвизь серти), кутшӧмъясӧс збыльмӧдӧм вылӧ урчитӧма 13,49 млрд шайт (2022 вося
сора тӧлысь 1 лун вылӧ), сы лыдын федеральнӧй сьӧмкудйысь сьӧм тшӧт весьтӧ 6,05
млрд  шайт.  2022  вося  медводдза  во  джынйын видзӧма  3,49  млрд  шайт,  сы  лыдын
федеральнӧй сьӧмкудйысь сьӧм тшӧт весьтӧ 2,08 млрд шайт. 

Сьӧмкуд  сьӧмсӧ  абу  торъя  мог  вылӧ  видзӧмысь  ӧлӧдӧм  могысь  пыртӧма
Россия  Федерацияса  сьӧмкуд  оланпастэчасын  выльтор  канму  контрактъяс  серти
казнаысь  сьӧмӧн вӧдитчан механизмӧн вӧдитчан  юкӧнын.  РФ СК-лӧн 242.26 статья
серти «2022 во вылӧ да 2023 да 2024 воясся планӧвӧй период вылӧ Коми Республикаса
республиканскӧй сьӧмкуд йылысь» 2021 во ӧшым тӧлысь 7 лунся  136-РЗ №-а  Коми
Республикаса  Оланпасын   урчитӧма  казнаысь  сьӧмӧн  вӧдитчӧм  йылысь норма  да
индӧма сьӧм лыддьӧг, мый сетӧны Коми Республикаса республиканскӧй сьӧмкудйысь,
мыйӧн вӧдитчӧм бӧрся колӧ видзӧдны.

2021  –  2022  воясын  водзӧ  нуӧдӧны  дінмуын  закупкаяс  ӧтувтан  тшупӧдсӧ
кыпӧдӧм серти водзвыв урчитӧм уджсӧ, мый сетӧ позянлун чинтыны торкӧмъяслысь
лыдсӧ  закупкаяс  серти,  кутшӧмъясӧс  заказчик  нуӧдӧ  ачыс.  Таысь  кындзи,  ӧтувтӧм
закупкаяслӧн  венны  позьтӧм  бурлунӧн  лоӧ  нуӧдан  процедураяслысь  юридическӧй
ногтуйсӧ  кыпӧдӧм,  закупкаяс  сфераын  квалифицируйтӧм  специалистъяслысь  уджсӧ
оптимизируйтӧм  да  лотъяссӧ  медбура  лӧсьӧдӧм  отсӧгӧн  сьӧмкуд  сьӧмсӧ  видзтӧм.
Ӧтувтӧмсӧ  паськӧдӧм  могысь  «Коми  Республикалӧн  могъяс  вылӧ  вузӧс,  уджъяс,
услугаяс ньӧбӧмсӧ ӧтувтӧм йылысь» Коми Республикаса Веськӧдлан котырлӧн 2022 во
урасьӧм тӧлысь  4  лунся  45  №-а  шуӧмӧн  котировкаяс  серти  электроннӧй  запросъяс
нуӧдӧмӧн  сэк,  кор  тайӧс  индӧма  шуӧмӧн,  Коми  Республикаса  заказчикъяслы
поставщикъясӧс (пӧдрадчикъясӧс, збыльмӧдысьясӧс) индӧм серти уджмогъяссӧ сетӧма
«Торгъяс  котыртӧмсӧ  да  нуӧдӧмсӧ  могмӧдан  шӧрин»  Коми  Республикаса  канму
казённӧй учреждениелы. Сідзжӧ стӧчмӧдӧма тайӧ учреждениелысь да ӧтув уджалігӧн
заказчикъяслысь уджмогъяссӧ, чинтӧма налысь ӧтув уджалан кадколастъяссӧ, мед эз
артмы  процедураяс  нюжалан  рискыс,  стӧчмӧдӧма  заказчикӧн  заявка  ыстанногыс,
заказчикъяслӧн лыддьӧгыс, кодъяс серти нуӧдӧны ӧтувтан закупкаяссӧ.

Водзӧ пыртӧны уджӧ закупкаяс сфераын дінму юӧртан система, мый могмӧдӧ
дінмуын закупкаяс нуӧдан процесслысь тыдаланлунсӧ, мый  сетас позянлун видзӧдны
сы бӧрся да автоматизируйтас верктуя нырвизьяс вылӧ артмӧм видзтӧмӧн вӧдитчӧм
серти помшуӧмъяссӧ.  Сідзжӧ сетас  позянлун содтыны закупкаяс  ӧтувтан прӧчентсӧ,
мый ас кадӧ сетас позянлун этшаджык видзны Коми Республикаса республиканскӧй
сьӧмкудйысь сьӧмсӧ лотъяс ыдждӧдӧм отсӧгӧн, чинтыны продовольственнӧй  торгъяс
серти донъяслысь  асимметриясӧ,  чинтыны закупка нуӧдан процессын заказчикъясӧн
вӧчан  ӧшыбкаяслысь  лыдсӧ,  ӧткодя  гӧгӧрвоны  закупкаяс  сфераын  оланпастэчассӧ,
лӧсялӧмӧн  чинас  норасьӧмъяслӧн  лыдыс,  а  сідзжӧ  отсалас  пӧртны  олӧмӧ сьӧмкуд
сьӧмӧн ӧдйӧ веськӧдлан могсӧ, мый видзтӧма заказчикъясӧн торгъяс дырйи. 

2021  вося  кывкӧртӧдъяс  серти  помӧдз  стрӧиттӧм  объектъяс  серти,
кутшӧмъясӧс сьӧмӧн могмӧдлісны Коми Республикаса республиканскӧй сьӧмкуд сьӧм
тшӧт весьтӧ, помӧдз вайӧдтӧм лэдзӧм сьӧмӧн ӧтувъя рӧскод спишитӧм бӧрын, а сідзжӧ
капитальнӧя стрӧитан объектъяссӧ уджӧ пыртӧм бӧрын помӧдз стрӧиттӧм серти ыджда



чинӧмыс 2022 вося тӧвшӧр тӧлысь 1 лун вылӧ лоис 1 733,6 млн шайт (11,8 %). А 2022
вося сора тӧлысь 1 лун вылӧ помӧдз стрӧиттӧм серти ыдждаыс чиніс 1,28 % вылӧ. 

Канму да муниципальнӧй услугаяс  сетан  сфера  сӧвмӧдӧм  серти  примитан
мераясыс эскӧдісны, мый УМШ-ын услугаяс сетан ногтуйсӧ донъялӧны вылӧ (КУНМ
ЮАС-ысь мыччӧдъяс серти – бура донъялӧма 99,94 %), а сідзжӧ отсалісны воӧдчыны и
петкӧдласъяслӧн  став мукӧд планӧвӧй значениеӧдз,  кутшӧмъясӧс урчитӧма канму да
муниципальнӧй услугаяс сетан сфераын «майскӧй»  индӧдъясӧн (ӧчередьын виччысян
шӧр кадыс – 7:01 планӧвӧй значение дырйи 15 минут).

Коми  Республикаса  сьӧмкуд  системалысь  тыдаланлунсӧ  (восьсалунсӧ)
могмӧдӧм серти, «Россия Федерацияса сьӧмкуд системалӧн ӧтувъя порталын юӧрлӧн
сюрӧс да  сійӧс  йӧзӧдан да сетан  пӧрадок йылысь» Россия Федерацияса  сьӧм овмӧс
министерстволӧн 2016 во ӧшым тӧлысь 28 лунся 243н №-а тшӧктӧдса корӧмъяссӧ тӧд
вылӧ  босьтӧмӧн  дінмуса  сьӧм  овмӧс  йылысь  юӧрсӧ  йӧзӧдӧны  Россия  Федерацияса
сьӧмкуд  системалӧн  ӧтувъя  порталын,  татшӧм  юӧрлысь  лыддьӧгсӧ  паськӧдӧны
порталлӧн техническӧй позянлунъяс отсӧгӧн. 

Таысь кындзи, дінмуса сьӧм овмӧсӧн веськӧдлан системалысь  восьсалунсӧ да
тыдаланлунсӧ кыпӧдан мероприятиеяс серти да Коми Республикаса республиканскӧй
сьӧмкуд да сійӧс олӧмӧ пӧртӧм йылысь ӧнія кадлы лӧсялысь юӧрсӧ подулалӧмӧн да
гӧгӧрвоана  ногӧн  олысьяслы  сетӧм  могысь сьӧмкуд  процесслӧн  быд  этапын  пыр
публикуйтӧны «Гражданалы сьӧмкуд» электроннӧй юӧртан брошюра.

Сьӧмкудйысь  сьӧм  видзан  тыдаланлунсӧ  да  окталунсӧ  содтӧд  ӧти  кыпӧдан
мераӧн лоӧ сьӧмкуд процессӧ уна йӧзӧс корӧм. 

Таысь  кындзи,  водзӧ нуӧдӧны Коми Республикаса  олысьяслысь  финансӧвӧй
тӧдӧмлунсӧ  кыпӧдан  системнӧй  уджсӧ.  Тайӧ  юалӧмсӧ  медбура  тӧдӧ  Финансӧвӧй
тӧдӧмлун кыпӧдан Коми Республикаса дінму шӧрин, а юӧр сетан медшӧр ӧшмӧсӧн лоӧ
Коми  Республикаын  финансӧвӧй  тӧдӧмлунлӧн  портал.  Та  дырйи  2021  воын
финансӧвӧй тӧдӧмлун серти мероприятиеясӧ пырӧдчысь гражданалӧн лыдыс лоис 195
229 морт, мый 2,3 пӧв унджык значениеысь, мый планируйтӧма 2018 – 2023 вояс вылӧ
Коми  Республикаын  финансӧвӧй  тӧдӧмлун  кыпӧдан  дінму  уджтасӧн,  да  1,5  пӧв
унджык 2020 вося тшупӧдысь.

Меставывса тӧдчанлуна юалӧмъяс решитӧмӧ (верктуя проектъяс бӧрйӧмӧ, ӧтув
сьӧмӧн  могмӧдӧмӧ  да  найӧс  збыльмӧдӧм  бӧрся  видзӧдӧмӧ)  олысьяслысь  веськыда
пырӧдчӧмсӧ могмӧдӧны «Войтырлӧн сьӧмкуд» проект збыльмӧдӧм серти. 2021 воын
збыльмӧдӧма 313,8 шайт ӧтувъя мында вылӧ 440 проект, на пиысь Коми Республикаса
республиканскӧй сьӧмкудйысь сьӧмыс лоис 257,3 млн шайт.

Проектъяс сьӧмӧн могмӧдӧм вылӧ видзӧдлас, тема нырвизьяслӧн унапӧлӧслун
– 2021 воын  Коми Республикалысь «Войтырлӧн сьӧмкуд»  вӧлі пасйӧма  федеральнӧй
тшупӧдын кыдзи Россия Федерацияса  субъектъясын да муниципальнӧй юкӧнъясын
сьӧмкуд сӧвмӧдӧмын водзмӧстчӧмсӧ сӧвмӧдан медбур практика.

«Войтырлӧн  сьӧмкуд»  проектӧ  муниципальнӧй  юкӧнъяслысь  пырӧдчӧмсӧ
паськӧдӧм  серти  ышӧданторйӧн  лоӧны  грантъяс,  кутшӧмъясӧс  сетӧны Коми
Республикаын  муниципальнӧй  юкӧнъяслы  войтырлысь  водзмӧстчӧмъяссӧ  сӧвмӧдӧм
вылӧ Коми Республикаса  Веськӧдлан  котырлӧн 2021 во  04.23 лунся 211 №-а шуӧм
серти. 2021 воын татшӧм грантъяссӧ босьтіс Коми Республикаын 14 муниципальнӧй
район  47,7 млн шайт ӧтувъя ыдждаын.

2022 воын гражданалысь  водзмӧстчӧмъяс  олӧмӧ пӧртӧмын кутісны отсавны
ёна  унджык,  такӧд  йитӧдын  сьӧмкуд сӧвмӧдӧмын водзмӧстчӧмсӧ  збыльмӧдӧм вылӧ
Коми Республикаса республиканскӧй сьӧмкудйын урчитӧма 394,5 млн шайт, сы лыдын
324,5 млн шайт  «Войтырлӧн сьӧмкуд» проект збыльмӧдӧм вылӧ;  70 млн шайт  Коми
Республикаса Веськӧдлан котырлӧн 2021 во 04.23 лунся 211 №-а шуӧм серти сьӧмӧн
отсалан войтырлӧн водзмӧстчӧмъяс вылӧ. 



Колӧ,  медым  «меставывса»  мытшӧдъяс  разьӧмӧ  йӧзкотырлӧн  нӧшта  ӧти
пырӧдчанногӧн  вӧліны водзмӧстчан  проектъяс,  кутшӧмъясӧс  урчитӧма  «Меставывса
асвеськӧдлӧмсӧ котыртан ӧтувъя принципъяс йылысь» Федеральнӧй оланпаслӧн 26.1
статьяӧн.  Сы  могысь,  медым  могмӧдны  налы  сьӧмӧн  отсалан  позянлунсӧ  Коми
Республикаса республиканскӧй сьӧмкудйысь сьӧмкудкостса трансфертъяс тшӧт весьтӧ,
2022  воын  дасьтӧны  водзмӧстчан  проектъяс  конкурс  серти  бӧръян  пӧрадок,
кутшӧмъясӧс индӧны Коми Республикаса республиканскӧй сьӧмкудйысь сьӧмӧн отсӧг
босьтӧм вылӧ. 

ІІ. 2023 во вылӧ да 2024 да 2025 воясся планӧвӧй период вылӧ
Коми Республикаса сьӧмкуд да вот политикаын

медшӧр нырвизьяс

Ортсысянь санкцияясӧн дзескӧдігӧн  Коми Республика мутасын национальнӧй
проектъяслысь  медшӧр  могъяс  збыльмӧдны  да  Коми  Республикаса  экономика
сӧвмӧдны коланлунсӧ тӧд вылӧ босьтӧмӧн локтан куим вося периодын сьӧмкуд да вот
политикаын  медшӧр  нырвизьясӧн  лоӧ  Коми  Республикаса  сьӧмкуд  системалысь
ӧтвесьталунсӧ могмӧдӧм, сы лыдын:

Коми  Республикаса  республиканскӧй  сьӧмкудйын  вотысь  да  вотысь  ӧтдор
чӧжӧс содан условиеяс видзӧм отсӧгӧн;

Коми  Республикаса  республиканскӧй  сьӧмкуд  рӧскодлысь  содӧмсӧ  кутӧм
отсӧгӧн, кутшӧмӧс абу могмӧдӧма чӧжӧс содӧмӧн да (либӧ) рӧскод оптимизируйтӧмӧн;

Коми  Республикаса  ӧтйӧза  сьӧм  овмӧсӧн  веськӧдлан  системасӧ  бурмӧдӧм
отсӧгӧн;

Коми Республикалысь канму уджйӧз ыдждасӧ безопаснӧй тшупӧдын видзӧм да
Коми Республикаса республиканскӧй сьӧмкудлысь инанлун могмӧдӧм отсӧгӧн.

2023  –  2025  вояс  вылӧ  Коми  Республикаса  вот  политикаын  медшӧр
нырвизьясӧн кольӧны экономика сӧвмӧдӧмын индӧм ӧдсӧ могмӧдӧм, дінму мутасын
инвестиция  уджӧ  ышӧдӧмӧн,  вот  нагрузкасӧ  оптимизируйтӧмӧн,  абу  окталуна  вот
кокньӧдъяс бырӧдӧмӧн Коми Республикаса ӧтувтӧм сьӧмкудлысь чӧжӧс кыпӧдӧм вылӧ
чӧжӧс позянлунъяссӧ олӧмӧ пӧртан окталунсӧ кыпӧдӧм серти збыльмӧдан нин мераяс,
сы лыдын:

экономика  кыпӧдны  ышӧдӧм,  предпринимательскӧй  да  инвестиция  удж
сӧвмӧдӧм  вылӧ  бур  условиеяс  лӧсьӧдӧм  отсӧгӧн  Коми  Республика  мутасын
инвесторъяслы  канмусянь  выль  сикас  отсӧг  сетӧмӧн,  сы  лыдын  федеральнӧй
оланпастэчас  збыльмӧдӧм  серти  (сы  лыдын  артмӧдчӧмъяс  кырымалӧм  пыр
инвесторъяслысь лэдзӧм сьӧмсӧ видзӧм да сьӧмсӧ лэдзны ышӧдӧм (СЛДШС), ТИК 1.0;
сьӧмкуд  инвестицияяс  тшӧт  весьтӧ  инфраструктура  объектъяс  лӧсьӧдӧм;
инфраструктураса  сьӧмкуд  кредитъяс  сетӧм,  СЭВСМ-са  резидентъяслы  да  мукӧдлы
отсалӧм);

овмӧс нуӧдысь субъектъяслы, кодъяс уджалӧны Коми Республика мутасын, вот
серти зумыд условиеясӧн могмӧдӧм  отсӧгӧн;

кырымалӧм ТИК серти вот кокньӧдъяс водзӧ сетӧм отсӧгӧн;
ИШП  субъектъяслы  водзӧ  отсӧг  сетӧм  отсӧгӧн,  сы  лыдын  вот  кокньӧдъяс

сетӧмӧн,  а  сідзжӧ «Ичӧт  да  шӧр  предпринимательство  да  предпринимательяслы
водзмӧстчыны  отсалӧм»  национальнӧй  проект  збыльмӧдӧм  серти  Коми  Республика
мутасын предпринимательствоын найӧс водзмӧстчыны ышӧдӧмӧн;

предпринимательскӧй  удж  легализуйтӧм,  гражданаӧс  предпринимательскӧй
уджӧ босьтчыны ышӧдӧмын отсалӧм да уджсикас чӧжӧс вылӧ вотӧн вӧдитчан практика
паськӧдӧмӧн неформальнӧя уджалӧмсӧ чинтӧм вылӧ веськӧдӧм мераяс  збыльмӧдӧм,
гражданаӧс «ас вылӧ уджалысьясӧн» пасйӧм да найӧс экономикаӧ пыртӧм отсӧгӧн;



Коми  Республика  мутасын  Россия  Федерациялӧн  Арктика  зонаса
резидентъяслы  организацияяслӧн  чӧжӧс  вылӧ  вот  серти,  мый  колӧ  мынтыны  Коми
Республикаса  республиканскӧй  сьӧмкудйӧ,  организацияяслӧн  эмбур  вылӧ  вот  серти
урчитӧм вот кокньӧдъяссӧ, а сідзжӧ  ВПКС-ӧн вӧдитчигӧн  чинтӧм вот ставкаяссӧ тӧд
вылӧ  босьтӧмӧн  Коми  Республика  мутасын  Россия  Федерацияса  Арктика  зона
сӧвмӧдӧм отсӧгӧн;

Коми Республикаса олӧмӧ пӧртысь власьт органъяслысь, Коми Республикаын
муниципальнӧй  юкӧнъяслӧн  меставывса  асвеськӧдлан  органъяслысь  да  федеральнӧй
олӧмӧ  пӧртысь  власьт  органъяслӧн  Коми  Республикаын  мутас  органъяслысь
сьӧмкудъясын чӧжӧс ӧшмӧсъяссӧ бура администрируйтан да найӧс чукӧртан тшупӧдсӧ
кыпӧдан,  вот  база  легализуйтан,  недоимкаяс  чинтан  юкӧнын  ӧтув  уджалан
механизмъяссӧ бурмӧдӧм серти уджсӧ водзӧ нуӧдӧм отсӧгӧн;

Россия Федерацияса Веськӧдлан котырӧн урчитӧм ӧтувъя корӧмъяссӧ тӧд вылӧ
босьтӧмӧн, а сідзжӧ «Коми Республикаса вот рӧскодлысь лыддьӧгсӧ лӧсьӧдан да Коми
Республикаса вот рӧскодсӧ донъялан пӧрадок вынсьӧдӧм йылысь» Коми Республикаса
Веськӧдлан  котырлӧн  2019  во  йирым  тӧлысь  14  лунся 477  №-а  шуӧм  серти  вот
кокньӧдъяслысь  да  чинтӧм  вот  ставкаяслысь  окталунсӧ  донъялӧм  могысь  Коми
Республикаса вот рӧскод серти кураторъяскӧд уджсӧ котыртӧм отсӧгӧн;

сетӧм вот кокньӧдъяс да преференцияяс оптимизируйтӧм отсӧгӧн.
Таысь  кындзи,  «Россия  Федерацияса  субъектъяслысь  да  муниципальнӧй

юкӧнъяслысь  вот  рӧскодсӧ  донъялӧм  дорӧ  ӧтувъя  корӧмъясӧ  вежсьӧмъяс  пыртӧм
йылысь» Россия Федерацияса Веськӧдлан котырлӧн 2022  во  лӧддза-номъя тӧлысь 15
лунся  1081  №-а  шуӧм  серти  кӧсйӧны  бурмӧдны  нормативнӧй-инӧда базасӧ,  Коми
Республикаса  вот  рӧскодлысь  окталун  донъялан  методологиясӧ да вот  рӧскодлысь
лыддьӧг лӧсьӧдан пӧрадоксӧ.

Окталуна сьӧмкуд политикасӧ кутасны збыльмӧдны сы отсӧгӧн, мый:
1)  збыльмӧдӧны  сьӧмкуд  сфераын  торъя  категория  уджалысьяслы  уджысь

мынтысян тшупӧд да Коми Республикаын шӧркодь удждонлӧн тшупӧд костын воӧдчӧм
лӧсялӧмлысь  вежсьытӧмлунсӧ  могмӧдӧм  серти  Россия  Федерацияса  Президентлысь
тшӧктӧмъяссӧ;

2) могмӧдӧны Ылі Войвыв районъясын да накӧд ӧткодялӧм местаясын удждон
дорӧ районнӧй коэффициент да прӧчента содтӧд  тӧд вылӧ босьтӧмӧн МРОТ-ысь абу
ичӧтджык удждонсӧ, быд во индексируйтӧны уджысь мынтысьӧмсӧ;

3) меставывса сьӧмкудъяслысь ас чӧжӧс база содтӧм да ёнмӧдӧм, 2021 восянь
РФ  ВК серти  торъя  удж  сикасъяс  серти  ВЧӦВ-ӧн  вот  перъян  система  дугӧдӧмысь
меставывса сьӧмкудъясын  воштӧм чӧжӧс компенсируйтӧм,  меставывса асвеськӧдлан
органъясӧс  Коми  Республика  мутасын  ИШП  сӧвмӧдӧм  серти  удж  нуӧдны  ышӧдӧм
могысь  2023 восянь  содтӧны Коми Республикаын кар кытшъясса да муниципальнӧй
районъясса  сьӧмкудъясӧ  вот  вуджӧдан  нормативсӧ,  мый  перйӧны ВПКС-ӧн
вӧдитчӧмкӧд йитӧдын, 50-сянь 100 %-ӧдз (2022 во сора тӧлысь 4 лунся 54-РЗ №-а Коми
Республикаса Оланпас серти);

4)  кыпӧдӧны канму да муниципальнӧй услугаяс  сетан  ногтуйсӧ,
оптимизируйтӧны канму да муниципальнӧй услугаяс  гражданаӧн  босьтанногсӧ
«Гражданинлы аслыныс волыны ковтӧг вежоннас 7 лун чӧж суткинас 24 час кызвын
канму  да  муниципальнӧй  услугасӧ  сетны  вуджан  концепция  йылысь»  Россия
Федерацияса Веськӧдлан котырлӧн 2022 во косму тӧлысь 11 лунся 837-р №-а тшӧктӧм
серти Коми Республика мутасын 24/7 концепцияын «УМП» КР КАУ-лӧн пырӧдчӧмӧн; 

5) кольӧны урчитӧм социальнӧя отсалан мераяссӧ да бурмӧдӧны найӧс водзӧ;
6) кыпӧдны стратегическӧя да сьӧмкуд планируйтан ногтуйсӧ:
уджтаса  да  торъя  мога  планируйтан  сфераын  нормативнӧй  инӧда  да

методическӧй базасӧ,  сы лыдын Россия Федерацияса канму уджтасъясӧн веськӧдлан
система йылысь положениеса нормаяссӧ тӧд вылӧ босьтӧмӧн, кутшӧмӧс вынсьӧдӧма



Россия Федерацияса Веськӧдлан котырлӧн 2021 во ода-кора тӧлысь 26 лунся 786 №-а
шуӧмӧн, выльмӧдӧм да бурмӧдӧм отсӧгӧн;

канму  уджтасъясӧ  вежсьӧмъяс  лӧсьӧдӧмсӧ  да  пыртӧмсӧ  оптимизируйтӧм
отсӧгӧн;

Коми  Республикаса  канму  уджтасъяслысь  тэчассӧ стӧчмӧдӧм  да  найӧс
збыльмӧдан кадколастъяссӧ нюжӧдӧм отсӧгӧн;

канму  уджтасъяс  мониторитан  да  налысь  окталунсӧ  донъялан  системасӧ
сӧвмӧдӧм отсӧгӧн;

Коми  Республикалӧн  канму  уджтасъясса  мероприятиеяслӧн  индӧм  медшӧр
могъяслы да могъяслы лӧсялӧмсӧ пыр мониторитӧм отсӧгӧн;

уджтаса  да  торъя  мога  планируйтӧм  да  проектъясӧн  веськӧдлӧм
автоматизируйтӧмсӧ могмӧдӧм отсӧгӧн;

муниципальнӧй  юкӧнъяслы  сетан  кӧсйысьӧмъяслысь  лыддьӧг  паськӧдӧм
отсӧгӧн меставывса асвеськӧдлан органъясӧн, кодъяс  кырымалӧны Коми Республикаса
сьӧм  овмӧс  министерствокӧд артмӧдчӧм  «Коми  Республикаса  республиканскӧй
сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс сетӧмкӧд
йитчӧм ӧткымын юалӧм йылысь» Коми Республикаса Веськӧдлан котырлӧн 2019 во
ӧшым тӧлысь 17 лунся 605 №-а шуӧм серти,  сьӧмкуд оланпастэчаслысь корӧмъяссӧ
збыльмӧдтӧмысь ӧлӧдан содтӧд мераяс збыльмӧдӧм отсӧгӧн;

7) сетан услугаяслысь ногтуй кыпӧдӧмсӧ да уджъяс збыльмӧдӧмсӧ могмӧдӧм
могысь оптимизируйтӧны канму да муниципальнӧй учреждениеяссӧ;

8)  бурмӧдӧны  Коми  Республикалӧн  канму  да  муниципальнӧй  могъяс  вылӧ
вузӧс, уджъяс, услугаяс ньӧбан системасӧ, сы лыдын: 

сьӧмкуд процесскӧд топыд йитӧдын канму могъяс могмӧдӧмсӧ планируйтӧм
отсӧгӧн;

сьӧмкуд  сьӧмсӧ  окталуна  видзӧм  да  закупка  объектъяс  опишитігӧн
торкӧмъяслысь лыд чинтӧм могысь конкурентнӧй ногъясӧн збыльмӧдан став закупка
серти  Коми  Республикаса  заказчикъяслы  поставщикъясӧс  (пӧдрадчикъясӧс,
збыльмӧдысьясӧс) индӧм вылӧ уджмогъяссӧ ӧтувтӧм отсӧгӧн;

«электроннӧй  магазин»  принципъяс  подув  вылын  поставщикъясӧс
(пӧдрадчикъясӧс, збыльмӧдысьясӧс)  индан практика паськӧдӧмӧн ичӧт йӧрыша канму
да муниципальнӧй закупкаяслӧн процесслысь тыдаланлун тшупӧдсӧ кыпӧдӧм отсӧгӧн
заявка-офертаяс  закупкаясӧ  пырӧдчысьясӧн  водзвыв  йӧзӧдӧмӧн  да  медічӧт  донъяса
вӧзйӧмъяс на костын ӧдйӧ бӧрйыны позянлунӧн;

ӧти  и  сійӧ  жӧ  прӧдукция  ньӧбӧмсӧ  ӧтувтӧм  могысь  поставщикъясӧс  индан
ӧтувъя процедураяс нуӧдан практикасӧ паськӧдӧм отсӧгӧн;

закупкаяс  серти  удж  збыльмӧданногсӧ  ӧткодялӧмӧн,  ньӧбан  вузӧс  дорӧ
типӧвӧй  корӧмъяс  дасьтӧмсӧ  да  вывті  уна  потребительскӧй  свойствоа  закупкаяс
киритӧмсӧ  пыртӧмӧн,  закупкаяс  сфераын  ӧтувъя  юӧртан  системаын  йӧзӧдӧм  вузӧс,
уджъяс,  услугаяс  каталоглысь  позициясӧ  опишитӧмӧн  закупка  йылысь  юӧр
стандартизируйтӧм отсӧгӧн;

закупкаяс сфераын Коми Республикаса дінму юӧртан система пыртӧм отсӧгӧн;
9)  бурмӧдӧны канму да муниципальнӧй могъяс вылӧ вузӧс, уджъяс, услугаяс

ньӧбан сфераын контрактнӧй система йылысь Россия Федерацияса  оланпастэчасӧ да
мукӧд  нормативнӧй  инӧда  актӧ  кутчысьӧм  бӧрся  контрольсӧ  сійӧс  ведомство
тшупӧдын стандартизируйтӧмӧн;

10)  сы могысь,  медым бурмӧдны Коми Республикаса  канму эмбурӧ пырысь
овмӧс  котыръяслӧн  уставнӧй  капиталъясын  акцияясӧн,  пайясӧн  веськӧдлӧмсӧ,
ортсысянь  санкцияясӧн  дзескӧдігӧн Коми  Республикаса  экономика  сӧвмӧдӧмсӧ
могмӧдан  мероприятиеяслысь  плансӧ  тӧд  вылӧ  босьтӧмӧн Коми  Республикаса
Веськӧдлан  котырлӧн  2016  во  косму  тӧлысь  12  лунся  149-р  №-а  тшӧктӧм  серти
вуджӧдӧны  (мынтӧны)  акцияяс  серти  дивидендъяс,  Коми  Республикаса



республиканскӧй сьӧмкудйӧ вот чинтӧм бӧрын кольӧм чуктӧсысь юкӧн (50%-ысь абу
этшаджык);

11)  кыскӧны  дінму  проектъяс  сьӧмӧн  ӧтув  могмӧдӧм  вылӧ  федеральнӧй
сьӧмкудйысь субсидияяс  Коми Республикаса  республиканскӧй сьӧмкуд позянлунъяс
серти, кутшӧмъяс эмӧсь, а сідзжӧ босьтӧны сьӧмкуд сьӧм лоӧм могысь федеральнӧй
сьӧмкудйысь  мукӧд  отсӧг  да  веськӧдӧны  найӧс  Коми  Республикаӧс  социальнӧй  да
экономика боксянь сӧвмӧдан мукӧд верктуя нырвизь сьӧмӧн могмӧдӧм вылӧ;

12)  водзӧ  вӧдитчӧны  сьӧмкудкостса  трансфертъяслӧн  видзтӧм колясъяслысь
ыдждасӧ чинтӧм  могысь  «Коми  Республикаса  республиканскӧй  сьӧмкуд  сьӧм
босьтысьяслӧн  рӧскод  серти  сьӧм  кӧсйысьӧмъяс  мынтӧм  могысь  колана  мындаын
торъя мога сьӧмкудкостса трансфертъяс вуджӧдан» механизмӧн;

13)  сьӧмкудкостса трансфертъяс сетан да наӧн вӧдитчан окталунсӧ кыпӧдӧм
могысь  вӧдитчӧны Коми  Республикаса  республиканскӧй  сьӧмкудйысь  меставывса
сьӧмкудъяслы  субсидияяс  лӧсьӧдан,  сетан  да  юклан  правилӧясӧн,  мый  вынсьӧдӧма
Коми Республикаса Веськӧдлан котырлӧн 2019 во кӧч тӧлысь 6 лунся 422 №-а шуӧмӧн;

14)  могмӧдӧны  локтан  финансӧвӧй  во  да  планӧвӧй  период  вылӧ
республиканскӧй сьӧмкуд йылысь Коми Республикаса оланпасӧн Коми Республикаса
республиканскӧй  сьӧмкудйысь  меставывса  сьӧмкудъяслы  субсидияяс  юклӧмсӧ
вынсьӧдӧм  йылысь  сьӧмкуд  оланпастэчаслысь  корӧмъяссӧ  (конкурс  серти  юклан
субсидияяс,  Коми  Республикаса  Веськӧдлан  котырлӧн  резервнӧй  фонд  тшӧт  весьтӧ
меставывса  сьӧмкудъяслы  субсидияяс  да  субсидияяс  кындзи,  кутшӧмъясӧс  сьӧмӧн
могмӧдан ӧшмӧсӧн лоӧны Россия Федерацияса Президентлӧн да Россия Федерацияса
Веськӧдлан котырлӧн резервнӧй фондъяс тшӧт весьтӧ сьӧмкудкостса  трансфертъяс),
кутчысьӧны  Коми  Республикаса  муниципальнӧй  юкӧнъяслӧн  меставывса
сьӧмкудъяслы торъя  мога  сьӧмкудкостса  трансфертъяс  сетӧм йылысь артмӧдчӧмъяс
кырымалан медпозяна кадколастъясӧ;

15) социальнӧй да  экономика боксянь  серпасын вежсьӧмъяс вылӧ  ӧдйӧджык
реагируйтӧм  могысь  водзӧ  паськыда  вӧдитчӧны  Коми  Республикаса  Веськӧдлан
котырлӧн резервнӧй фондысь сьӧмкуд сьӧм резервируйтан механизмӧн;

16)  пӧртӧны  олӧмӧ  сьӧмкуд  сьӧмӧн  торъя  мог  серти  вӧдитчан  могъяссӧ,
могмӧдӧны налысь тыр-бурлунсӧ,  чинтӧны канму контрактъяс ӧтув олӧмӧ пӧртысьяс
лыдысь лёк поставщикъяссӧ,  кыпӧдӧны контрактъяс кырымалысьяслысь финансӧвӧй
дисциплинасӧ РФ СК 242.26 статьяса нормаясӧн вӧдитчӧмӧн,  мый урчитӧ казнаысь
сьӧмӧн  вӧдитчӧм  нуӧдӧмсӧ,  мый  сетӧны Коми  Республикаса  республиканскӧй
сьӧмкудйысь;

17) водзӧ нуӧдӧны помӧдз стрӧиттӧм серти ӧтувъя рӧскод ыджда чинтӧм серти
уджъяс помӧдз стрӧиттӧм объектъяс серти,  кутшӧмъясӧс сьӧмӧн могмӧдлісны Коми
Республикаса  республиканскӧй  сьӧмкуд  сьӧм тшӧт  весьтӧ,  помӧдз  вайӧдтӧм лэдзӧм
сьӧмӧн  ӧтувъя  рӧскод  спишитӧмӧн,  а  сідзжӧ могмӧдӧны капитальнӧя  стрӧитан
объектъяссӧ ас кадӧ уджӧ пыртӧмсӧ;

18) могмӧдӧны Россия Федерацияса сьӧмкуд системалысь «сьӧмкуд процессӧ
гражданалӧн  пырӧдчан»  принцип  збыльмӧдӧмсӧ  унджык гражданаӧс  торъя  сьӧмкуд
помшуӧмъяс видлалан да примитан, налӧн окталун да бӧртаслун бӧрся ӧтйӧза контроль
нуӧдан процедураясӧ пырӧдчыны корӧмӧн:

сьӧмкудйын  водзмӧстчан  практикаяссӧ  сӧвмӧдӧм  отсӧгӧн,  сы  лыдын  места
сӧвмӧдӧмӧ  олысьяслысь  пырӧдчӧмсӧ  зільмӧдӧм,  меставывса  тшупӧдын  верктуя
социальнӧй мытшӧдъяс эрдӧдӧм да решитӧм, а сідзжӧ вӧдитчыны позяна меставывса
став ресурссӧ найӧс решитӧм вылӧ корӧм могысь  «Россия Федерацияын меставывса
асвеськӧдлӧмсӧ  котыртан  ӧтувъя  принципъяс  йылысь»  Федеральнӧй  оланпас  серти
водзмӧстчан  проектъяс  серти  сьӧмӧн  отсӧг  сетӧм  отсӧгӧн;  «Войтырлӧн  сьӧмкуд»
проект  водзӧ збыльмӧдӧм отсӧгӧн; Коми Республикаын муниципальнӧй районъясса,
муниципальнӧй  кытшъясса,  кар  кытшъясса  муниципальнӧй  юкӧнъяссӧ  «Войтырлӧн



сьӧмкуд» проектӧ  пырӧдчӧмысь да  «Войтырлӧн сьӧмкуд» проект  серти войтырлысь
проектъяс збыльмӧдӧмысь грантъясӧн ошкӧм отсӧгӧн, кутшӧмъясӧс сідзжӧ веськӧдӧны
Коми  Республикаын  муниципальнӧй  юкӧнъясын  войтырлысь  водзмӧстчӧмъяссӧ
сӧвмӧдӧм вылӧ;

олысьяслысь финансӧвӧй тӧдӧмлун кыпӧдан мероприятиеяс нуӧдӧм отсӧгӧн,
сы  лыдын  Коми  Республикаын   финансӧвӧй  тӧдӧмлунлӧн  портал  пыр  олысьяслы
юӧртӧмӧн;

«Ӧтуввез»  юӧртан  да  телекоммуникация  везйын  (сы  лыдын  Россия
Федерацияса сьӧмкуд системалӧн ӧтувъя порталын) сьӧмкуд процесс збыльмӧдӧмкӧд
йитчӧм юӧр восьсӧн йӧзӧдӧм отсӧгӧн;

«Ӧтуввез»  юӧртан  да  телекоммуникация  везйын  «Гражданалы  сьӧмкуд»
юӧртан брошюраяс лӧсьӧдӧм да публикуйтӧм отсӧгӧн;

сьӧмкуд  мыччӧдъяслӧн  восьсалун  юкӧнын  Коми  Республикаын
муниципальнӧй юкӧнъяссӧ донъялӧм отсӧгӧн;

Коми  Республикаса  канму  уджтасъяс  збыльмӧданног  да  налысь  окталунсӧ
донъялӧм йылысь вося отчётъяссӧ Коми Республикаса канму уджтасъяссӧ кывкутӧмӧн
збыльмӧдысьяслӧн официальнӧй сайтъясын йӧзӧдан практика водзӧ нуӧдӧм отсӧгӧн, а
сідзжӧ  Коми Республикаса  олӧмӧ пӧртысь  власьт  органъяс  бердын  ӧтйӧза  сӧветъяс
дырйи найӧс кывзӧм отсӧгӧн;

«Электроннӧй  сьӧмкуд» системаын  Россия Федерацияса сьӧмкуд системалӧн
ӧтувъя  порталын  Коми  Республикаса  республиканскӧй  сьӧмкуд  лӧсьӧдӧм  да
збыльмӧдӧм йылысь сьӧмкуд мыччӧдъяссӧ йӧзӧдӧм да пыр выльмӧдӧм отсӧгӧн;

19)  оптимизируйтӧны  олӧмӧ  пӧртысь  власьт  органъясӧс  да  муниципальнӧй
юкӧнъяслӧн меставывса асвеськӧдлан органъясӧс видзӧм вылӧ рӧскодсӧ:

Коми Республикаса  канму  власьт  органъясӧс  видзӧм  вылӧ  рӧскод  лӧсьӧдан
нормативӧ кутчысьӧм отсӧгӧн,  кутшӧмӧс  урчитӧма Россия Федерацияса  Веськӧдлан
котырӧн;

депутатъяслӧн,  меставывса  асвеськӧдлан  бӧрйӧм  чина  йӧзлӧн,  кодъяс
збыльмӧдӧны  ассьыныс  уджмогъяснысӧ  пырся  штатнӧй  подув  вылын,  да
муниципальнӧй служащӧйяслӧн, кодъяс уджалӧн Коми Республикаын муниципальнӧй
районъясса, муниципальнӧй кытшъясса, кар кытшъясса, Коми Республикаын кар (сикт)
овмӧдчӧминъясса  муниципальнӧй  юкӧнъясын  муниципальнӧй  служба  чинъясын,
уджысь  мынтысьӧм  вылӧ  рӧскод  лӧсьӧдан  нормативъяс  Коми  Республикаса
Веськӧдлан котырӧн урчитӧм отсӧгӧн;

индӧм  нормативъясӧ  кутчысьӧмысь меставывса  асвеськӧдлан  органъяслысь
кывкутӧмсӧ содтӧм отсӧгӧн;

20) воӧдчӧны уджйӧзын зумыдлун петкӧдласъяслӧн значениеясӧдз, кутшӧмъяс
серти Коми Республика пырӧ шӧркодь тшупӧдысь абу улынджык уджйӧзын зумыдлуна
заём босьтысьяс лыдӧ, могмӧдӧны Коми Республикаса  канму уджйӧз ыдждалысь да
сылӧн тэчаслысь Коми Республикаса сьӧм овмӧсын позянлунъяслы лӧсялӧмсӧ:

Коми  Республикаса  уджйӧзлысь  тэчассӧ  диверсифицируйтӧм  серти  удж
нуӧдӧм отсӧгӧн, кутшӧмӧс веськӧдӧма Коми Республикаса канму уджйӧз бырӧдӧм да
сійӧс  могмӧдӧм  серти  ӧтувъя  мынтӧмъяс  ӧткодя  юклӧм  вылӧ,  медым  эз  ло  Коми
Республикаса республиканскӧй сьӧмкуд вылӧ «вывті ыджыд» нагрузка; 

финансӧвӧй  рынокын  Коми  Республикаса  республиканскӧй  сьӧмкудлы
кадколаст да дон серти лӧсялана условиеяс вылын босьтны позяна ресурсъяс бӧрйӧм
отсӧгӧн.

Макроэкономикаын да геополитикаын вежсьысь  серпас  дырйи 2023  –  2025
вояс  вылӧ  Коми  Республикаса  сьӧмкуд  да  вот  политикаын  шӧр  могӧн  лоӧ  Коми
Республикаса  Веськӧдлан  котырӧн  пуктӧм  могъяссӧ,  сы  лыдын  национальнӧй
проектъяс  збыльмӧдӧм  серти,  сьӧмӧн  могмӧдігӧн  Коми  Республикаса  сьӧмкуд
системалысь зумыдлунсӧ видзӧм.


